
შეზღუდული შესაძლებლობის მქონე პირთა დასაქმების მხარდამჭერი 

სოციალური სერვისების გაუმჯობესება

ანოტაცია 

2014 წელს საქართველოს პარლამენტის მიერ გაეროს შეზღუდული შესაძლებლობების 
მქონე პირთა (შშმპ) უფლებების კონვენციის რატიფიკაციის შემდეგ, მნიშვნელოვანი გახდა 
სახელმწიფო პროგრამებში მათთვის თანაბარი შესაძლებლობების უზრუნველყოფისათვის 
საჭირო მექანიზმების ასახვა. 2016 წლიდან „დასაქმების ხელშეწყობის მომსახურებათა 
განვითარების პროგრამას“ დაემატა ახალი კომპონენტი – „მოწყვლადი დაბალკონკურენტიანი 
ჯგუფების დასაქმების ხელშემწყობი მექნიზმების შემუშავება და დანერგვა“, რომელიც მიზნად 
ისახავს მხადაჭერითი დასაქმების გზით ღია ბაზარზე შშმ პირთა დასაქმების ხელშეწყობას. 
აღნიშნულ სერვისს ახორციელებს სოციალური მომსახურების სააგენტო. მომსახურების 
მიწოდების პროცესში ცენტრალური ადგილი უჭირავს მხარდაჭერითი დასაქმების 
კონსულტანტს, რომელიც ახლადშექმნილი კადრია სოციალური მომსახურების სააგენტოში. 

წინამდებარე კვლევის მთავარი მიზანია ზემოაღნიშნული პროგრამის განხორციელების 
თავისებურებების შესწავლა. იმ ფაქტორების გაანალიზება, რომელიც პროგრამის 
ეფექტურობაზე მოქმედებს; ძლიერი მხარეებისა და გამოწვევების განხილვა ადგილობრივ და 
საერთაშორისო კონტექსტში. კვლევა ჩატარდა ივანე ჯავახიშვილის სახელობის თბილისის 
სახელმწიფო უნივერსიტეტში არსებული შშმ პირთა საკითხების კვლევის ცენტრის მიერ, 
გაეროს განვითარების პროგრამის მხარდაჭერით. 

კვლევა ეფუძნება თვისებრივ მეთოდს – პირველადი მონაცემების შესაგროვებლად 
გამოყენებული იყო სიღრმისეული ინტერვიუ. კვლევა ჩატარდა დედაქალაქსა და ოთხ 
რეგიონში (იმერეთი, აჭარა, კახეთი და შიდა ქართლი). კვლევაში სულ მონაწილეობა მიიღო 39 
რესპონდენტმა. სამაგიდე კვლევის ფარგლებში შესწავლილ იქნა რელევანტური სახელმწიფო 
დოკუმენტები, ადგილობრივი და საერთაშორისო კვლევების ანგარიშები. ცალკე საკითხად 
გამოიყო დიდი ბრიტანეთის გამოცდილების შესწავლა, რომელიც დანართის სახით ერთვის 
ანგარიშს.

კვლევამ აჩვენა, რომ მხარდაჭერითი დასაქმების კონსულტანტები აქტიურად მუშაობენ 
მხარდაჭერითი დასაქმების მოდელის დასანერგად; თუმცა, არსებული რაოდენობით, ისინი 
მხოლოდ შშმ პირთა შეზღუდულ რაოდენობას ემსახურებიან. ქმედითი ნაბიჯები არ არის 
გადადგმული მათი რაოდენობის გაზრდის მიმართულებით. ასევე, ნაკლები ძალისხმევა არის 
გაწეული მხარდაჭერითი დასაქმების კონსულტანტთა პროფესიული კომპეტენციის ამაღლებისა 
და მდგრადი სამუშაო გარემოს შესაქმენლად, რაც კადრების დენადობის საფრთხეს ქმნის. 

დასაქმების ხელშეწყობის მომსახურებათა განვითარების სახელმწიფო პროგრამის 
ფარგლებში მხარდაჭერითი დასაქმების კონსულტანტების დახმარებით დასაქმებული 
შშმ პირების რაოდენობა მცირეა და ის ქვეყანაში შშმ პირთა დასაქმების ზოგად სურათს 
ვერ ცვლის. მნიშვნელოვან პრობლემას წარმოადგენს შშმ პირების სამუშაო ადგილებზე 
დამაგრება – შენარჩუნება. ასევე ნათელია, რომ პროგრამა ფარავას ძირითადად მსუბუქი და 
საშუალო შეზღუდვის მქონე პირებს. ამავდროულად, ჩვენმა კვლევამ აჩვენა, რომ აღნიშნული 
სახელმწიფო პროგრამა შშმ პირების ფსიქოლოგიურ მდგომარეობაზე პოზიტიურად მოქმედებს 
– მნიშვნელოვნად ზრდის მათში დასაქმებისა და ზოგადად, სოციალურად აქტიური ცხოვრების 
მოტივაციას. გარდა ამისა, ხელს უწყობს დამსაქმებლებსა და ზოგადად, საზოგადოებაში 
შეზღუდული შესაძლებლობების მიმართულებით ცნობიერების ამაღლებას.

დასაქმების ხელშეწყობის მომსახურებათა განვითარების სახელმწიფო პროგრამის 
ეფექტურად განხორციელებაზე მოქმედი ფაქტორები შეიძლება შემდეგ კატეგორიებად 
დავაჯგუფოთ: (1) შშმ სამუშაოს მაძიებლებთან დაკავშირებული ფაქტორები, (2) 
დამსაქმებლებთან დაკავშირებული ფაქტორები, (3) პროგრამასთან დაკავშირებული ფაქტორები 
და (4) ზოგად კონტექსტთან დაკავშირებული ფაქტორები.

შშმ პირთა დასაქმების ხელშეწყობის მომსახურებათა ეფექტურობის გაზრდის მიზნით 
მნიშვნელოვანია: მხარდაჭერითი დასაქმების კონსულტანტების რაოდენობის გაზრდა, მათი 
კომპეტენციის ამაღლება და ზოგადად, ამ პროფესიის განვითარება; აღნიშნული პროგრამის 
შესახებ შშმ პირთა ინფორმირებულობის ამაღლება; პროგრამაში გონებრივი განვითარების 

შეფერხებისა და ფსიქიკური ჯანმრთელობის პრობლემების მქონე პირთა მონაწილეობის 
ხელშეწყობა; პროგრამაში მონაწილეობისათვის დამსაქმებელთა მოტივაციის გაზრდა; 
მხარდაჭერითი დასაქმების კონსულტანტების აქტივობების კოორდინირება სამუშაოს 
მაძიებელთა პროფესიული მომზადება–გადამზადებისა და კვალიფიკაციის ამაღლების 
სახელმწიფო პროგრამასთან; სამუშაო ადგილის ადაპტირებასთან დაკავშირებული კომპონენტის 
გაძლიერება; მხარდაჭერითი დასაქმების კონსულტატების საქმიანობის კოორდინირება 
კარიერის მენეჯერებთან და დასაქმების აგენტებთან; თანამშრომლობის გაძლიერება 
ადგილობრივ მთავრობებთან, პროფესიულ სასწავლებლებთან და დღის ცენტრებთან.

EXECUTIVE SUMMARY

After the ratification of the UN Convention on the Right of Persons with Disabilities (UN CRPD) by the Parlia-
ment of Georgia in 2014,it becameimportant to integrate issues related to social inclusion of persons with disabilities 
(PWDs)into state programs. Since 2016, the new subprogram, focusing on development mechanisms that encourage 
the employment of vulnerable groups, has started working within the framework of the state program “Development 
of Employment Support Services in Georgia”. The new program aims to encourage employment of PWDs within the 
open labor market via supported employment services. The State Social Agency (SSA) has implemented the program 
and Job Coaches have been appointed in newly established positions at the SSA; they play a key role in this process. 

The main aim of the study is to explore the factors affecting the implementation of the above- mentioned pro-
gram and to analyze the strengths and challenges of the program in accordance with the local and international con-
text. The study was carried out by the Disability Research Center at Ivan Javakhishvili Tbilisi State University (TSU) with 
the support of the United Nations Development Program (UNDP). 

The study relies on qualitative research methods with in-depth interviews conducted for data collection. The 
secondary data was analyzed via a study of the relevant documents. The research was carried out in the capital city, 
Tbilisi, and four regions (Imereti, Achara, Kakhati and Shida Kartli). In total, 39 respondents participated in the study. 
The related state documents, local and international research reports and publications were studied within the frame 
of desk research. Special focus was made on analyzing the relevant experience of the UK (a brief summary is attached 
to the report).

The research reveals that job coaches make a considerable impact in the implementation of the supported em-
ployment model in the country. However, as there are a limited number of job coaches they have only been able to 
work with a small percentage of PWDs in Georgia. There are currently no plans to increase the number of job coaches, 
and the practicing job coaches have limited opportunities for professional development. In addition, existing regula-
tions at SSA create an unstable working environment for job coaches and as a result, there is a greater possibility for 
staff turnover.

The number of PWDs employed with the help of supported employment services is limited and does not change 
the general employment picture of the country. It is also evident that these services cover mainly people with mild 
and moderate disabilities. At the same time our research reveals that participation in the program positively affects 
beneficiaries’ psychological well-being, increases their motivation to be employed, and to participate in social life 
in general. In addition, the state program has a positive impact on the awareness of employers and society towards 
disability related issues. 

The factors influencing the effectiveness of the state program supporting employment of PWDs can be grouped 
in the following categories: (1) Factors related to PWDs; (2) Factors related to employers; (3) Factors related to the 
content/regulations of the state program and (4) General context related factors.

In order to increase the effectiveness of the state program supporting employment of people with disabilities it 
is important to: increase the number of jobs coaches, improve their professional competencies and promote this pro-
fession in general; encourage participation of people with intellectual deficiencies and mental health problems in the 
program; increase employers’ interest in participating in the program; increase the coordination of the related state 
programs; increase the networking of Job Coaches with Career Managers and Employment Agents, and increase the 
cooperation of Social State Agency with the Local Authorities, vocational colleges and day care centers serving people 
with disabilities.

I შესავალი

2014 წელს გაეროს შშმ პირთა უფლებების დაცვის კონვენცია რატიფიცირებული იყო 
საქართველოს პარლამენტის მიერ (საქართველოს საგარეო საქმეთა სამინისტრო, 2014). 
აღნიშნულმა საერთაშორისო ვალდებულებამ მნიშვნელოვანი გამოწვევების წინაშე დააყენა 
საქართველოს მთავრობა – ყველა სფეროში გატარებული რეფორმების ფარგლებში, 
გათვალისწინებული უნდა ყოფილიყო შშმ პირთა საჭიროებები და ინტერესები, რაც ხელს 
შეუწყობდა საზოგადებაში მათი ინკლუზიის პროცესს. 

ბოლო წლების განმავლობაში საქართველოს მთავრობის მიერ განხორციელებული 
რეფორმების ერთ–ერთი მნიშვნელოვანი სამიზნე იყო მოსახლეობის დასაქმების ხელშემწყობი 
მომსახურებების განვითარება – ამ საკითხზე ყურადღებას ამახვილებს „საქართველოს შრომის 
ბაზრის ფორმირების სახელმწიფო სტრატეგიის რეალიზების 2015–2018 წლების სამოქმედო 
გეგმა“ (საქართველოს მთავრობა, 2013). დასაქმების საკითხი განსაკუთრებით მწვავეა შშმ 
პირების შემთხვევაში (მახარაძე & ქიტიაშვილი, 2012; სუმბაძე და სხვები, 2015; საქართველოს 
სახალხო დამცველი, 2017; Makharadze, 2010). შესაბამისად, მნიშვნელოვანია, რომ შშმ პირთა 
დასაქმების მხარდაჭერა ჯეროვნად იყოს ასახული ყველა სახელმწიფო დოკუმენტსა და 
პროგრამაში.

2016 წლიდან სოციალური მომსახურების სააგენტომ დაიწყო ახალი მომსახურების 
განვითარება, რომელიც შშმ პირების ღია ბაზარზე დასაქმებას უჭერს მხარს. ახალი მომსახურება 
წარმოადგენს „დასაქმების ხელშეწყობის მომსახურებათა განვითარების პროგრამის“ ნაწილს, 
რომელიც დამტკიცდა საქართველოს მთავრობის 2016 წლის 18 ივლისის � 333 დადგენილებით 
(საქართველოს მთავრობა, 2016). აღნიშნული პროგრამის ფარგლებში შშმ პირების დასაქმების 
მხარდაჭერა ხორციელდება ქვეპროგრამის „მოწყვლადი დაბალკონკურენტიანი ჯგუფების 
დასაქმების ხელშემწყობი მექნიზმების შემუშავება და დანერგვა“ ფარგლებში. 

წინამდებარე კვლევა ეხება იმ ფაქტორების ანალიზს, რომელიც გავლენას ახდენს 
სახელმწიფო პროგრამის ფარგლებში განხორციელებული ზემოაღნიშნული ახალი 
მომსახურების ეფექტურობაზე. კვლევა განახორციელა ივანე ჯავახიშვილის სახელობის 
თბილისის სახელმწიფო უნივერსიტეტში არსებულმა შეზღუდული შესაძლებლობების მქონე 
პირთა საკითხების კვლევის ცენტრმა, გაეროს განვითარების პროგრამის მხარდაჭერით. 

II პრობლემების აღწერა და კვლევის მიზანი

შშმ პირთა დასაქმება მნიშვნელოვან გამოწვევას წარმოადგენს არამარტო 
საქართველოსათვის, არამედ განვითარებული ქვეყნების უმრავლესობისათვის. მთელ 
მსოფლიოში შშმ პირთა დასაქმების მაჩვენებლები მნიშვნელოვნად ჩამოუვარდება შეზღუდვების 
არმქონე პირთა დასაქმების მაჩვენებელს. მაგალითად, ამერიკის შეერთებულ შტატებში, აშშ–ს 
დასაქმების სახელმწიფო დეპარტამენტის მონაცემებით, 2017 წელს ქვეყანაში დასაქმებული 
პირები წარმოადგენდნენ მოსახლეობის 65.7 %–ს, ხოლო დასაქმებული შშმ პირები – 18.7 
%–ს (U.S Department of Labor, 2018). ოფიციალური მონაცემებით, დიდი ბრიტანეთში 2017 
წელს დასაქმებული ადამიანების რაოდენობა 32,2 მილიონს შეადგენს, ხოლო დასაქმებული 
შშმ პირების რაოდენობაა 3.5 მილიონი (Government of UK: Department for Work & Pensions and 
Deaprtment of Health, 2017). 

ღია ბაზარზე შშმ პირთა დასაქმების ხელშეწყობის მიზნით სხვადასხვა ქვეყანას 
განსხვავებული პოლიტიკა და პრაქტიკა აქვს. განვითარებულ ქვეყნებში სახელმწიფო 
პროგრამების ფარგლებში შშმ პირებისთვის ხელმისაწვდომია სხვადასხვა მომსახურებები, 
რომელიც ყურადღებას ამახვილებს პროგრამის მონაწილეების პროფესიულ მომზადება–
გადამზადებაზე, მათ დასაქმებასა და სამუშაო ადგილებზე დამაგრება–შენარჩუნებაზე. ამ 
თვალსაზრისით საინტერესოა დიდი ბრიტანეთის გამოცდილება. ამ ქვეყნის გამოცდილება 
აჩვენებს, რომ შშმ პირთა დასაქმების მხარდამჭერი მომსახურებები წლების განმავლობაში 
ვითარდებოდა – პერიოდულად ხდებოდა არსებული სერვისების გადახედვა და ახალი 
ინიციატივებით ჩანაცვლება. თავდაპირველად ამ მიმართულებით არსებობდა სამი სახელმწიფო 
პროგრამა: WORKSTEP (ნაბიჯი სამუშაოსკენ), Work Preparation (სამუშაოსთვის მომზადება) და 
The Job Introduction Scheme (სამუშაოზე შესვლის სქემა). 2010 წლიდან აღნიშნული პროგრამები 
ჩაანაცვლა ახალმა პროგრამამ Work Choice Program (სამუშაოს არჩევანის პროგრამა), ხოლო 2019 
წლიდან ამ პროგრამას ჩაანაცვლებსWork and Health Program (სამუშაოსა და ჯანმრთელობის 
პროგრამა) (Government of UK:Department for Work & Pensions and Deaprtment of Health, 2017). 

როგორც ვხედვათ, დიდ ბრიტანეთში შშმ პირთა დასაქმების მიმართულებით სახელმწიფო 
მიდგომები რეგულარული გადახედვის პროცესშია – ახალი პროგრამები ეფუძნება წინა 
გამოცდილების შესწავლას და მაკრო კონტექსტში მათი ეფექტურობის გაანალიზებას. დიდი 
ბრიტანეთის გამოცდილება შშმ პირთა დასაქმების მიმართულებით მოცემულია დანართში 
�1. მტკიცებულებაზე დაფუძნებული მიდგომის დანერგვა მეტად მნიშვნელოვანია ეფექტური 
პროგრამებისა და მომსახურებების განვითარებისთვის.

საქართველოში შშმ პირთა დასაქმების მხარდამჭერი მომსახურების განვითარება 
„დასაქმების ხელშეწყობის მომსახურებათა განვითარების პროგრამას“ უკავშირდება, რომლის 
განხორციელება 2016 წლიდან დაიწყო (საქართველოს მთავრობა, 2016). როგორც ზემოთ 
აღინიშნა, შშმ პირების დასაქმების მხარდამჭერი მომსახურების განვითარება „მოწყვლადი 
დაბალკონკურენტიანი ჯგუფების დასაქმების ხელშემწყობი მექნიზმების შემუშავება და 
დანერგვა“ ქვეპორგრამის ფარგლებში ხორციელდება. აღნიშნული ქვეპროგრამა ორი 
კომპონენტისგან შედგება: (ა) მხარდაჭერითი დასაქმების კონსულტანტთა ჯგუფის ფორმირება 
და (ბ) სამუშაო ადგილების ადაპტირებისა და შრომის ანაზღაურების სუბსიდირება. მოცემულ 
პროგრამას ახორციელებს სოციალური მომსახურების სააგენტო.

ჩვენი კვლევა მიზნად ისახავდა გაგვეანალიზებინა სოციალური მომსახურების სააგენტოს 
მიერ განხორციელებული შშმ პირთა დასაქმების მხარდამჭერი მომსახურებების თავისებურებები 
– ძირითადი გამოწვევები და გაუმჯობესების პერსპექტივები. მიზნიდან გამომდინარე, კვლევა 
შემდეგი ამოცანების შესაბამისად წარიმართა: 

 − პროგრამის თეორიული ჩარჩოს გაანალიზება მაკრო კონტექსტში – არსებობს თუ არა 
ეფექტური პროგრამული საფუძველი შესრულებადი და ეფექტური მომსახურებისთვის;

 − არსებული სერვისების ძლიერი /სუსტი მხარეებისა და მდგრადობის შესწავლა;

 − როგორ შეიძლება გამოყენებული იყოს საუკეთესო საერთაშორისო პრაქტიკა (დიდი 
ბრიტანეთის მაგალითი) მომსახურების გაუმჯობესებისათვის. 

III მეთოდოლოგიის აღწერა 

კვლევა ეფუძნება როგორც მეორად, ასევე, პირველად მონაცემებს. სამაგიდე კვლევის 
ფარგლებში შესწავლილი იყო რელევანტური სახელმწიფო დოკუმენტები, საქართველოს 
სახალხო დამცველის ანგარიშები, აღნიშნულ საკითხთან დაკავშირებული ადგილობრივი 
კვლევებისა და ადგილობრივი არასამთავრობო ორგანიზაციების მიერ განხორციელებული 
შესაბამისი პროექტების ანგარიშები. ცალკე საკითხად გამოიყო დიდი ბრიტანეთის 
გამოცდილების შესწავლა სხვადასხვა დოკუმენტის საშუალებით.

პირველადი მონაცემების შესაგროვებლად გამოყენებული იყო თვისებრივი კვლევის 
მეთოდი, კერძოდ სიღრმისეული ინტერვიუ. რესპონდენტები შეირჩა საკითხში 
გათვითცნობიერებულობის დონისა და გამოცდილების მიხედვით. კვლევის მონაწილეები იყვნენ 
შემდეგი ჯგუფებიდან: 

 − სამუშაოს მაძიებელი შშმ პირები;

 − დამსაქმებლები;

 − სოციალური მომსახურების სააგენტოს წარმომადგენელები;

 − სხვადასხვა დაინტერესებული ჯგუფების წარმომადგენლები.

საველე სამუშაოების დაწყებამდე შემუშავდა ინტერვიუების სახელმძღვანელო კითხვები. 
კვლევა ჩატარდა დედაქალაქსა და ოთხ რეგიონში: კახეთი, შიდა ქართლი, იმერეთი და აჭარა, 
01.06.2018 – 25.10.2018 პერიოდში. სულ კვლევაში მონაწილეობა 38 რესპონდენტმა მიიღო. 
კვლევის მონაწილეთა სია მოცემულია დანართში �2. ინტერვიუს ხანგრძლივობა მერყეობდა 20 
წუთიდან 1 სთ და 30 წუთამდე. სმენის და მეტყველების პრობლემების მქონე რესპონდენტებთან 
ინტერვიუ ჩატარდა ჟესტური ენის თარჯიმნის დახმარებით. ინტერვიუს დროს განხორციელდა 
აუდიო ჩაწერა, რის შესახებ რესპონდენტებს ინტერვიუს დაწყებამდე ეცნობა. ანგარიშზე 
მუშაობის დროს დამუშავებული იყო აუდიო ჩანაწერები. ტექსტში მაქსიმალურად არის დაცული 
რესპონდენტთა მოსაზრებების კონფიდენციალურობა. 

IV მონაცემების ანალიზი და ძირითადი მიგნებები

4.1 მხარდაჭერითი დასაქმების კონსულტანტები

სოციალური მომსახურების სააგენტოში შშმ პირთა მხარდამჭერი მომსახურების 
ძირითადი განმახორციელებელი პირები მხადაჭერითი დასაქმების კონსულტანტები (Job Coach) 
არიან. სოციალური მომსახურების სააგენტოში მხარდაჭერითი დასაქმების კონსულტანტი 
მოაზრებულია, როგორც „შუალედური რგოლი და ახორციელებს, ერთის მხრივ, სამუშაოს 
მაძიებელ შშმ და სსსმ პირთა დასაქმების ხელშეწყობის მიზნით საშუამავლო მომსახურების 
გაწევას მათთვის ანაზღაურებადი სამუშაოს მოძიებისა და მისი შენარჩუნებისათვის და, 
მეორეს მხრივ, პოტენციური დამსაქმებლებისათვის აღნიშნული სამუშაოს მაძიებლების 
შესახებ ინფორმაციის მიწოდებას მათი ცოდნის, უნარებისა და ინტერესების შესაბამისად. 
მხარდაჭერითი დასაქმების კონსულტანტმა უნდა უზრუნველყოს შეზღუდული შესაძლებლობის 
და სპეციალური საგანმანათლებლო საჭიროების და ჯანმრთელობის პრობლემების მქონე პირები 
პროფესიონალური და კომპლექსური მხარდაჭერითი დასაქმების სერვისით“ (სოციალური 
მომსახურების სააგენტო, 2018, წერილი � 04/55575 გვ. 2).

საქართველოში მხარდაჭერითი დასაქმების კონსულტანტი ახლად შექმნილი პროფესიაა, 
რომელიც არ ისწავლება არც პროფესიულ და არც უმაღლეს სასწავლებელში. საქართველოში 
მხარდაჭერითი დასაქმების პირველი კოჰორტის გამოჩენა უკავშირდება საქართველოს 
განათალების, მეცნიერების, კულტურისა და სპორტის სამინისტროს მიერ 2013–2015 წლებში 
ნორვეგიის განათლებისა და კვლევის სამინისტროს მხარდაჭერით განხორციელებულ 
პროექტს, რომელიც პროფესიულ სასწავლებლებში ინკლუზიური განათლების განვითარებას 
გულისხმობდა. 2016 წელს საქართველოს განათლების, მეცნიერების, კულტურისა და სპორტის 
სამინისტროსა და საქართველოს ოკუპირებული ტერიტორიებიდან დევნილთა, შრომის, 
ჯანმრთელობისა და სოციალური დაცვის სამინისტროს ურთიერთანამშრომლობით, სოციალური 
მომსახურების სააგენტოში მუშაობა დაიწყო 10 მხარდაჭერითი დასაქმების კონსულტანტმა და 
ერთი მხარდაჭერითი დასაქმების კოორდინატორმა. მათ შესაბამისი მომზადება გაიარეს დიდ 
ბრიტანეთში სპეციალურად შექმნილი სატრენინგო მოდულის ფარგლებში. 2016 მხარდაჭერითი 
დასაქმების კონსულტანტებმა მუშაობა დაიწყეს თბილისსა და 5 რეგიონში: იმერეთი, შიდა 
ქართლი, კახეთი, გურია და აჭარა. მხარდაჭერითი დასაქმების კონსულტანტის გუნდის 
ფორმირება და განვითრება ცალკე კომპონენტად გვხვდება 2016, 2017 და 2018 წლის პროგრამებში. 
2018 წლის პროგამაში ერთ–ერთ ღონისძიებად დასახელებულია „შერჩეული 15 მხარდაჭერითი 
დასაქმების კონსულტანტის მომზადება (მათ შორის გასულ წლებში შერჩეული მომზადებული 
9 კონსულტანტი)“. თუმცა, რეალური სურათი განსხვავებულია – სოციალური მომსახურების 
სააგენტოს მონაცემების მიხედვით, ქვეყნის მასშტაბით მუშაობს 10 მხარდაჭერითი დასაქმების 
კონსულტანტი და ერთი მხარდაჭერითი დასაქმების კოორდინატორი (სოციალური მომსახურების 
სააგენტო, 2018). აქვე აღსანიშნავია, რომ თბილისში მოქმედი სამი მხარდაჭერითი დასაქმების 
კონსულტანტიდან ორმა თანამდებობა დატოვა და ისინი ახალი კადრებით ჩანაცვლდნენ; 
ასევე, ახალმა კადრმა ჩაანაცვლა მხარდაჭერითი დასაქმების კოორდინატორი; ისიც უნდა 
აღინიშნოს, რომ კოორდინატორის ვაკანსია თითქმის ერთი წელი იყო თავისუფალი და ახალი 
კადრის მიღება, მხოლოდ ახლახან (ანგარიშის წერის დროს ანუ უფრო ზუსტად???) მოხერხდა. 
2016 წლიდან დღემდე მხარდაჭერითი დასაქმების კონსულტანტებს გავლილი აქვთ შვიდი 
ტრენინგი: 2016 წელს ჩატარდა ოთხი ტრენინგი, 2017 წელს – სამი ტრენინგი, ხოლო 2018 წელს 
ტრენინგი არ ჩატარებულა (სოციალური მომსახურების სააგენტო, 2018). ასევე აღსანიშნავია 
მხადაჭერითი დასაქმების კონსულტანტებისა და სოციალური მომსახურების სააგენტოს 
თანამშრომლობის განსაკუთრებული ფორმა – თანამშრომლებიდან, სააგენტოს მხოლოდ მათთან 
აქვს ყოველთვიურად განახლებადი ხელშეკრულება გაფორმებული; შესაბამისად გაუგებარია, 
სოციალური მომსახურების სააგენტო მათთან რა პერიოდით გეგმავს თანამშრომლობას. 
თანამშრომლობის მოცემული ფორმის ახსნა ვერ მოხერხდა კვლევის რესპონდენტებისგან 
მიღებული პასუხებით. სოციალური მომსახურების სააგენტოს წარმომადგენელი აღნიშნავს, რომ 
ერთთვიანი შრომითი ხელშეკრულებები ისე გრძელდება, თანამშრომლებს არასოდეს უგრძვნიათ 
შეფერხება; თუმცა, მსგავსი შრომითი ურთიერთობის სტილი დასაქმებულში ფსიქოლოგიურ 
დისკომფორტსა და არასტაბილურობის განცდას იწვევს. როდესაც თანამშრომლებს არ აქვთ 
პროფესიული განვითარების შესაძლებლობა და ამავე დროს, არ აქვთ სტაბილურობის განცდა, 
კარგი ნიადაგი იქმნება კადრების დენადობისთვის; რაც შეიძლება ითქვას, უკვე იჩენს თავს.

მხარდაჭერითი დასაქმების კონსულტანტებთან დაკავშირებით, საინტერესოა დიდი 
ბრიტანეთის გამოცდილება – სახელმწიფო პროგრამა – The Work and Health Programme (სამუშაოს და 
ჯანმრთელობის პროგრამა) – შშმ პირთა დასაქმებისთვის საჭირო ინდივიდუალურ მხარდაჭერას 

სწორედ შესაბამისი სპეციალისტების – დასაქმების კონსულტანტების (Employment Advisers) 
დახმარებით გეგმავს. ამ მიზნით დაგეგმილია 400 დასაქმების კონსულტანტის დაქირავება; 
ასევე, ამავე მიზნით – 200 სათემო პარტნიორთან ხელშეკრულების გაფორმება (Government of 
UK:Department for Work & Pensions and Deaprtment of Health, 2017).

4.2 პროგრამის ფარგლებში განხორციელებული სამუშაო

დასაქმების ხელშეწყობის მომსახურებათა განვითარების სახელმწიფო პროგრამის 
მიხედვით, შშმ სამუშაოს მაძიებლებთან (სიმძიმის მიუხედავად) ძირითადად მხადაჭერითი 
დასაქმების კონსულტანტები მუშაობენ. ისინი მუშაობენ სამუშაოს მაძიებელ შშმ პირებთან, 
რომლებიც დარეგისტრირებულნი არიან შრომის ბაზრის მართვის საინფორმაციო სისტემაში 
(www.worknet.gov.ge). მხარდაჭერითი დასაქმების კონსულტანტის მიერ პროგრამის ფარგლებში 
შესრულებული სამუშაო შეესაბამება მხარდაჭერითი დასაქმების საერთაშორისო მოდელს; 
ასევე, შინაარსით ემთხვევა დიდ ბრიტანეთში მოქმედ სახელმწიფო პროგრამას (Work and Health 
Program). სოციალური მომსახურების სააგენტოს მხარდაჭერითი დასაქმების კონსულტანტების 
მიერ გაწეული სამუშაო შემდეგს გულისხმობს:

 − დასაქმებით დაინტერესებული შშმ პირებისა და იმ დამსაქმებლების მონაცემთა 
ბაზის შექმნა, რომლებიც მზად არიან დაასაქმონ ვაკანსიის შესაბამისი პროფესიული 
კომპეტენციის მქონე შშმ პირები;

 − სამუშაოს მაძიებლების ბაზისა და მათი პროფესიული პროფილის შედგენა;

 − სამუშაოს მაძიებლის ინტერესებისა და პროფესიული პროფილის შესაბამისი სამუშაო 
ადგილის მოძიება და დამსაქმებელთან მოლაპარაკების დაწყება;

 − სამუშაოს მაძიებლისა და დამსაქმებლის დაკავშირება – მოლაპარაკებაში მონაწილეობა 
და სამუშაო ხელშეკრულების გაფორმება;

 − სამუშაო ადგილზე დასაქმებული შშმ პირის შენარჩუნება/დამაგრება – შშმ პირის 
ანაზღაურების სუბსიდირების პერიოდში ორ კვირაში ერთხელ სამუშაო ადგილზე 
ვიზიტი და მდგომარეობის შესწავლა.

მოცემულ ანგარიშში განხილულია ის ძირითადი გამოწვევები, რომლებიც თავს იჩენს 
ზემოაღნიშნული აქტივობების განხორციელების პროცესში.

4.2.1.სამუშაოს მაძიებელთა და დამსაქმებელთა მონაცემთა ბაზის შექმნა

სამუშაოს მაძიებლები

სამუშაოს მაძიებელთა ბაზის შესაქმნელად მხარდაჭერითი დასაქმების კონსულტანტები 
რამდენიმე გზას მიმართავენ – უკავშირდებიან რეგიონში არსებულ დღის ცენტრებს, პროფესიულ 
სასწავლებლებს, არასამათავრობო ორგანიზაციებს და იყენებენ პირად კონტაქტებს. ასევე, 
სოციალური მომსახურების სააგენტოში სოციალური შემწეობის მისაღებად განაცხადის 
გაკეთებისას ან შშმ სტატუსის მიღების შემთხვევაში, სოციალური მომსახურების სააგენტოს 
თანამშრომლები შშმ პირებს მხარდაჭერითი დასაქმების კონსულტანტებთან ამისამართებენ. 
უნდა აღინიშნოს, რომ კვლევაში ჩართული შშმ პირები აღნიშნავენ, რომ მოცემული სახელმწიფო 
პროგრამისა და მხარდაჭერითი დასაქმების კონსულტანტების მომსახურების შესახებ 
ინფორმაცია ბევრ შშმ პირს არ აქვს, განსაკუთრებით მათ, ვინც სოფელში ცხოვრობს. 

მიუხედავად იმისა, რომ უმუშევრობა მნიშვნელოვან პრობლემას წარმოადგენს შშმპ თემში, 
როგორც კვლევის შედეგები აჩვენებს, საკმაოდ რთულია იმ შშმ პირების ნახვა, ვინც მზადაა 
დასაქმებისთვის. დასაქმებისადმი მზაობას მნიშვნელოვნად განაპირობებს შშმ პირის შესაბამისი 
პროფესიული კომპეტენცია, სოციალური უნარები და მაკრო კონტექსტთან დაკავშირებული 
ფაქტორები. ჩვენი კვლევიდან ირკვევა, რომ შშმ პირებს დასაქმების თვალსაზრისით, 
პრობლემები ყველა მიმართულებით იჩენს თავს. 

მხარდაჭერითი დასაქმების კონსულტანტთან პირველი შეხვედრის დროს შშმ სამუშაოს 
მაძიებლები ხშირად დასაქმების არარეალისტურ სურვილებს ავლენენ – ხშირად მათ 
სურთ ისეთ თანამდებობებზე დასაქმება, რომლის შესაბამისი არც განათლება და არც 
სამუშაო გამოცდილება არ აქვთ. რეალურად, არსებული მდგომარეობის გათვალისწინებით, 
მათ დასასაქმებლად ძირითადად დაბალანაზღაურებადი სამუშაობის განხილვა შეიძლება, 
რაც მისაღები არ არის სამუშაოს მაძიებლებებისთვის. ასევე ხშირია შემთხვევები, როდესაც 
სამუშაოს მაძიებლებმა არ იციან, სად სურთ მუშაობის დაწყება და რა სახის სამუშაოს 
შესრულება სურთ. კვლევის მონაწილე მხარდაჭერითი დასაქმების კონსულტანტებმა აღნიშნეს, 
რომ ეს მდგომარეობა განსაკუთრებით დამახასიათებელია იმ შშმ პირებისთვის, ვისაც 
სოციალურ იზოლაციაში მოუწია ცხოვრება – არ აქვთ სრულფასოვანი განათლების, მუშაობისა 
და სოციალური ცხოვრების გამოცდილება. ამ შემთხვევაში, პრობლემას წარმოადგენს როგორც 
პროფესიული კომპეტენციის ნაკლებობა, ისე სუსტად განვითარებული სოციალური უნარები 
და ყოველდღიური ჩვევები. ეს ტენდენცია აღინიშნა საქართველოში ადრე ჩატარებულ 
კვლევებშიც (სუმბაძე და სხვები, 2015; მახარაძე, 2017; Makharadze et al., 2010). როგორც კვლევის 
მონაწილეები აღნიშნავენ, შშმ პირების სოციალური უნარებისა და ყოველდღიური ჩვევების 
განვითარებაზე უკეთ უნდა ზრუნავდნენ დღის ცენტრები, რომლებიც ზრდასრულ შშმ 
პირებს ემსახურებიან – „მახსოვს, დღის ცენტრში რომ ვმუშაობდი, დაუნის სინდრომის მქონე 
გოგონა იყო და წერას ვასწავლიდით; 10 წლის შემდეგ მომიწია ისევე იმ ცენტრში მისვლა, რაღაც 
საქმეზე და იმ გოგონას ზუსტად ისევე ისე ასწავილდნენ ასო „ა“-ს წერას.. ხომ ხედავ, რომ ვერ 
სწავლობს ამას, ხომ შეიძლება ასწავლო სხვა, უფრო პრაქტიკული უნარები – სამზარეულოში 
საქმიანობა, დალაგება, ბაღში მუშაობა..“ (ინეტრვიუს რესპონდნეტი, სოციალური მომსახურების 
სააგენტოს წარმომადგენელი). ასევე, ნაკლებად ხორციელდება მუშაობა შშმ პირთა 
პროფესიული ორიენტაციის მიმართულებით სკოლებსა და პროფესიულ სასწავლებლებში. 
ამ მიმართულებით საინტერესოა დიდი ბრიტანეთის გამოცდილება – სახელმწიფო პროგრამაში 
(Work and Health Program) დიდი მნიშვნელობა ენიჭება ადრეული ასაკიდან სამუშაოსთვის შშმ პირთა 
მომზადებას – კონკრეტული აქტივობებია გათვალისწინებული სკოლიდან სამუშაო ადგილზე 
წარმატებით გადასვლისთვის. ამ მხრივ, პროფესიულ ორიენტაციას და დასაქმებისათვის 
საჭირო ზოგადი უნარების განვითარებას განსკუთრებული ყურადღება ექცევა (Government of 
UK:Department for Work & Pensions and Deaprtment of Health, 2017). 

კონტექსტთან დაკავშირებული ფაქტორებიდან უპირველეს ყოვლისა აღსანიშნავია 
სახელმწიფოში არსებული სოციალური დახმარების სისტემა, რომელიც ხშირად ბარიერს 
წარმოადგენს შშმ პირის დასაქმებისთვის. დასაქმების შრომის ბაზრის მართვის საინფორმაციო 
სისტემაში დარეგისტრირებული შშმ პირების უმრავლესობა იმ ოჯახებს მიეკუთვნება, რომლებიც 
სახელმწიფოსგან სოციალურ დახმარებას იღებს. სოციალური დახმარების მიმღებ ოჯახებში 
დასაქმებული წევრის დაფიქსირების შემდეგ ხდება ოჯახების ხელახალი შეფასება, რის შემდეგ 
შესაძლოა ოჯახის შეფასების ქულა მნიშვნელოვნად შეიცვლოს; იმ შემთხვევაშიც კი, თუ 
დასაქმებული წევრების ანაზღაურება მინიმალურია, ოჯახს სოციალური პაკეტით სარგებლობის 
საფრთხე ექმნება. ეს გარემოება იძულებულს ხდის შშმ პირებს უარი თქვან დასაქმებაზე – 
„მათ ურჩევნიათ ჰქონდეთ გარანტირებული სოციალური დახმარება, ვიდრე დასაქმდნენ.. 
რადგან ზუსტად არ იციან, რომ სტაბილურად იმუშავებენ..დახმარების აღდგენა კი ასე ადვილი 
არ არის“(ინტერვიუს რესპონდნეტი, არასამთავრობო ორგანიზაციის წარმომადგენელი). 
„მე მყავდა ბენეფიციარი, მინანქარზე უნდოდა მუშაობა, მაგრამ დედა იყო კატეგორიული 
წინააღმდეგი, რადგან ოჯახი სოციალურ დახმარებას იღებდა.. ტიროდა ეს გოგონა, ისე უნდოდა 
მუშაობის დაწყება, მაგრამ არაფერი გამოვიდა“ (ინტერვიუს რესპონდნეტი, სოციალური 
მომსახურების სააგენტოს წარმომადგენელი). როგორც კვლევაში ჩართული მხარდაჭერითი 
დასაქმების კონსულტანტები აღნიშნავენ – „შესაძლოა ადამიანი იყოს დაინტერესებული, იყოს 
ჩვენს ბაზაში, მაგრამ საქმე საქმეზე რომ დგება და ჩნდება დასაქმების რეალური შანსი – უკან 
იხევს“ (ინტერვიუს რეპსონდნეტი, სოციალური მომსახურების სააგენტოს წარმომადგენელი). 
მოცემული სიტუაცია დამახასიათებელია არა მარტო შშმ პირებისთვის, არამედ ზოგადად 
სურათს წარმოადგენს სოციალური დახმარების მიმღები პირებისთვის – „ოჯახებს, რომლებიც 
სახელმწიფოსგან სოციალურ დახმარებას იღებენ, 500-600 ლარი გამოსდით შემოსავალი; ასევე 
მათი შვილებისთვის უფასოა ცეკვა და სხვა წრეები.. მათი კვალიფიკაციით ისინი ამაზე მაღალი 
ანაზღაურებით ვერ დასაქმდებიან. ამიტომ რატომ წავა სამუშაოდ? ურჩევნიათ სოციალურ 
შემწეობაზე იყვნენ“ (ინტერვიუს რესპონდნეტი, სოციალური მომსახურების სააგენტოს 
წარმომადგენელი). ამ მიმართულებით რთულია პარალელების გავლება დიდი ბრიტანეთის 
გამოცდილებასთან, რადგან იქ სრულიად განსხვავებული სოციალური სისტემაა – შშმ პირები 
მათი მდგომარეობიდან გამომდინარე განსხვავებულ ფულად კომპენსაციებს იღებენ, მათ შორის 
შეიძლება იყოს უმუშევრობით გამოწვეული, შეზღუდული შესაძლებლობებით გამოწვეული, 

სამუშაოზე დამაგრებისთვის ტრანსპორტირებასთან დაკავშირებული და სხვა. მთავარი აქცენტი, 
რომელსაც დიდ ბრიტანეთში არსებულ მომსახურებებში ვხვდებით – ინდივიდუალური მიდგომა 
შშმ პირის საჭიროებების დაკმაყოფილების მიმართ და რეგულარულ / გრძელვადიან სამსახურში 
მათი დასაქმებისთვის მრავალმხრივი, მათ შორის ფინანსური, მხარდაჭერის გაწევა. Work and 
Health Programme (სამუშაოს და ჯანმრთელობის პროგრამა), რომელიც 2019 წელს მთლიანად 
ჩაანაცვლებს შშმ პირთა დასაქმების არსებულ მომსახურებებს, გეგმავს მომდევნო ათი წლის 
განამავლობაში ღია ბაზარზე დასაქმებული შშმ პირების რაოდენობის მილიონით გაზრდას 
(Government of UK:Department for Work & Pensions and Deaprtment of Health, 2017).

შშმ პირთა დასაქმების მნიშვნელოვან ხელისშემშლელ ფაქტორს წარმოადგენს 
არაადაპტირებული შენობები, გზები და საზოგადოებრივი ტრანსპორტი – არაადაპტირებული 
გარემო მნიშვნელოვნად ზრდის დასაქმებული შშმ პირის ხარჯებს; როგორც ჩვენი კვლევის 
მონაწილეები აღნიშნავენ, გადაადგილების შეზღუდვის მქონე შშმ პირებს სამსახურში ტაქსით 
უწევთ სიარული. ეს პრობლემა კიდევ უფრო მწვავეა სოფლად მცხოვრები შშმ პირებისთვის. 
იქიდან გამომდინარე, რომ პროგრამის ფარგლებში შშმ პირები დაბალანაზღაურებად სამუშაო 
ადგილებზე არიან დასაქმებულნი, ხშირად სამუშაო ადგილამდე ტრანსპორტირებაზე 
გაწეული ხარჯი აღემატება მუშაობით მიღებულ შემოსავალს. შესაბამისად, დასაქმების ერთ–
ერთი მნიშვნელოვანი მიზანი – მიიღო შემოსავალი, რომელიც დამოუკიდებელი ცხოვრებისთვის 
აუცილებელია, ამ შემთხვევაში სრულიად მიუღწეველია. სოფლად მცხოვრები შშმ პირებისთვის 
ტრანსპორტირების საკითხი კიდევ უფრო პრობლემატურია. აღსანიშნავია, რომ დიდ ბრიტანეთში 
მოქმედი სახელმწიფო პროგრამა გულისხმობს შშმ პირთა ფინანსურ მხარდაჭერას, თუ მათ 
სამსახურთან დაკავშირებით დამატებითი ხარჯები აქვთ. ასევე, დამატებითი მხარდაჭერაა 
გათვალისწინებული მძიმე შეზღუდვების მქონე პირებისთვის – ისინი, ვისაც შეზღუდვის გამო 
ღია შრომის ბაზარზე დასაქმება განსაკუთრებით უჭირს, ორი წლის განმავლობაში სახელმწიფო 
პროგრამის ფარგლებში სხვადასხვა სახის, მათ შორის ფინანსურ მხარდაჭერას მიიღებენ 
(Government of UK:Department for Work & Pensions and Deaprtment of Health, 2017).

დამსაქმებლები

კვლევაში ჩართული მხარდაჭერეთი დასაქმების კონსულტანტები ერთხმად აღნიშნავენ, 
რომ დამსაქმებელთან პირველი კონტაქტის დამყარება მათი საქმიანობის ერთ–ერთ 
ყველაზე რთულ ნაწილს წარმოადგენს – „როგორც კი იგებენ, რომ შშმ პირის დასაქმებასთან 
დაკავშირებით ვრეკავ, ცდილობენ მალე დაამთავრონ საუბარი“ (ინტერვიუს რესპონდენტი, 
სოციალური მომსახურების სააგენტოს წარმომადგენელი). საქართველოში დამსაქმებლები 
კვლავ სტერეოტიპულ დამოკიდებულებას ინარჩუნებენ შშმ პირთა მიმართ – დიდი ნაწილს 
მიაჩნია, რომ შშმ პირები არაეფექტური თანამშრომლები იქნებიან (სუმბაძე და სხვები, 2015). 
აღსანიშნავია, რომ შშმ პირებთან თანამშრომლობის სურვილს ავლენენ ის დამსაქმებლები, 
რომლებსაც შშმ პირებთან ეფექტური თანამშრომლობის პოზიტიური გამოცდილება აქვთ, 
ისინი მეტ ღიაობას გამოხატავენ შშმ პირთა დასაქმების მიმართ – „უკვე რამდენი წელია ჩემს 
საამქროში შშმ პირებს ვასაქმებ და ვამბობ, რომ ისინი ძალიან კარგი თანამშომლები არიან, 
მოწესრიგებული და მონდომებულები“ (ინტერვიუს რესპონდენტი, დამსაქმებელლი). თუმცა, 
ისინი ვისაც მსგავსი გამოცდილება არ ჰქონია, ხშირად ცდილობენ თავი აარიდონ ამ საკითხს, 
როგორც ერთ–ერთმა მხარდაჭერითი დასაქმების კონსულტანტმა აღნიშნა „მთავარია, პირველი 
შეხვედრის შემდეგ წამოიყვანო თანამშრომლობაზე, მთავარია მასთან მუშაობა დაიწყოს შშმ 
პირმა, მერე უფრო ადვილად მიდის ყველაფერი“ (ინტერვიუს რესპონდენტი, სოციალური 
მომსახურების სააგენტოს წარმომადგენელი). ასევე აღინიშნა, რომ არსებობენ ისეთი 
დამსაქმებლებიც, რომლებთან შშმ პირთა დასაქმება არ შეიძლება– მათ მიერ გამოხატული 
დამოკიდებულებების გამო. შშმ პირთა დასაქმების მზაობას გამოხატავენ საერთაშორისო ბრენდის 
მქონე მსხვილი ორგანიზაციები, რომლებშიც ორგანიზაციული პოლიტიკით განპირობებულია 
არადისკრიმინაციული დამოკიდებულები სხვადასხვა უმცირესობების მიმართ. ადგილობრივი 
ორგნიზაციებიდან, შშმ პირთა დასაქმებისადმი მეტ მზადყოფნას გამოთქვამენ უფრო დიდი 
ზომის ორგანიზაციები.ხოლო საშუალო და მცირე ზომის ორგანიზაციებიდან – ისინი, ვისაც 
შშმ პირებთან პოზიტიური თანამშრომლობის გამოცდილება აქვთ.

დამსაქმებლებთან დასაკავშირებლად მხარდაჭერითი დასაქმების კონსულტანტები 
სხვადასხვა გზას მიმართავენ – იყენებენ ვებ გვერდებს www.jobs.ge, სხვადასხვა განცხადებებს, 
პირად კონტაქტებს. აღსანიშნავია, რომ შშმ პირთა დასაქმებისადმი პოზიტიურად განწყობილი 

დამსაქმებლების მონაცამეთა ბაზა სოციალური მომსახურების სააგენტოს გადასცა განათლების 
განვითარებისა და დასაქმების ცენტრმა – აღნიშნულმა ორგანიზაციამ ევროკავშირის 
მხარდაჭერით განხორციელებულ პროექტში „შეზღუდული შესაძლებლობების მქონე პირთა 
განათლებისა და დასაქმების თანაბარი შესაძლებლობების ადვოკატირება და ლობირება“ და 
პირველად გასწია მხარდაჭერითი დასაქმების პილოტური მომსახურება, რომლის გამოცდილება 
და შედეგები სოციალური მომსახურების სააგენტოს გაუზიარა.

როგორც მხარდაჭერითი დასაქმების კონსულტანტებმა აღნიშნეს, ისინი რეგულარულად 
ეცნობიან ბაზარზე არსებულ ვაკანსიებს. კვლევის მონაწილეები ხაზს უსვამენ იმ გარემოებას, 
რომ გამოცხადებული ვაკანსიები ხშირ შემთხვევაში თავიდანვე გამორიცხავს კონკურსში 
შშმ პირის მონაწილეობას, რადგან მოთხოვნები მეტისმეტად მაღალია, იმ შემთხვვევაშიც კი, 
თუ თანმდებობა მაღალანაზღაურებადი არ არის (მაგალითად, დამლაგებელი ან კონსულტანტი 
მაღაზიაში). გავრცელებულ პრაქტიკას წარმოადგენს ერთმანეთში (მხარდაჭერითი დასაქმების 
კონსულტანტებში) ინფორმაციის გაზიარება – გავრცელებული ვაკანსიებისა და სასურველი 
დამსაქმებლების შესახებ. სახელმწიფო სტრუქტურები ნაკლებად განიხილება შშმ პირების 
პოტენციურ დამსაქმებლებად – მიზეზი შემდეგ გარემოებებს უკავშირდება: სახელმწიფო 
სექტორში მუშაობის დასაწყებად სამუშაოს მაძიებელმა მკაცრი კონკურსი უნდა გაიაროს, 
რომელსაც შშმ პირები ხშირად წარმატებით ვერ გადიან. ასევე, სახელმწიფო სტრუქტურაში 
დასაქმების შემთხვევაში მსუბუქი და საშუალო შეზღუდვის მქონე პირებს პენსია უწყდებათ. 

4.2.2. სამუშაოს მაძიებლის პროფესიული პროფილის შედგენა

სამუშაოს მაძიებელთან მხარდაჭერითი დასაქმების კონსულტანტის მუშაობა 
პროფესიული პროფილის დადგენით იწყება. ამ მიზნით ის სპეციალურ ფორმებს იყენებს, 
რომელიც სამუშაოს მაძიებლის შესახებ მრავალმხრივი ინფორმაციის შეგროვების 
შესაძლებლობას იძლევა – მონაცემები გროვდება მისი განათლების, სამუშაო გამოცდილების, 
ჯანმრთელობის მდგომარეობის და არსებული შეზღუდვების შესახებ. ასევე, შეფასების 
ფორმაში აისახება მისი პირადი ინფორმაცია, სურვილები, ინტერესები და მხარდაჭერითი 
დასაქმების კონსულტანტის დაკვირვებები. როგორც კვლევაში ჩართული მხარდაჭერითი 
დასაქმების კონსულტანტებმა აღნიშნეს, აღნიშნული ფორმებზე მუშაობა რთული არ არის; 
თუმცა, პროფესიული პროფილის დასადგენად სამუშაოს მაძიებელთან რამდენიმე შეხვედრა 
არის საჭირო, ძირითად 3–4 შეხვედრა. იმ შემთხვევაში, თუ სამუშაოს მაძიებელს გადაადგილების 
შეზღუდვა აქვს, ეს მას გარკვეულ დისკომფორტს უქმნის. რიგ შემთხვევებში, საჭირო ხდება 
შეფასების პროცესში ოჯახის წევრების ან მკურნალი ექიმის ჩართვა – მხოლოდ სამუშაოს 
მაძიებელის თანხმობის შემთხვევაში. როგორც რესპონდენტებმა აღნიშნეს, დამატებითი 
ინფორმაციის მოძიება საჭირო ხდება სამუშაოს მაძიებლის ჯანმრთელობის მდგომარეობის 
შესახებ ამომწურავი ინფორმაციის მისაღებად, იმისთვის რომ მხარდაჭერითი დასაქმების 
კონსულტანტებმა ზუსტად განსაზღვრონ მისთვის შესაბამისი სამუშაო პირობები. ერთ-ერთმა 
მხარდაჭერითი დასაქმების კონსულტანტმა გაიხსენა შემთხვევა, როდესაც სამუშაოს მაძიებლის 
მკურნალი ექიმი ეწინააღმდეგებოდა შშმ პირის დასაქმებას, რადგან მან შეწყვიტა დანიშნული 
ფსიქოტროპული მედიკამენტების მიღება. 

ზოგჯერ პროფესიული პროფილის შედგენის დროს თავს იჩენს პრობლემები, რომლებიც 
ზემოთ იყო განხილული – რიგ შემთხვევებში, შშმ სამუშაოს მაძიებლებს აქვთ არარეალისტური 
სურვილები თანამდებობებთან და სამუშაოს ანაზღაურებასთან დაკავშირებით. სამუშაო 
ბაზარზე არსებულ სიტუაციასთან შედარებით, მათი მოთხოვნები არარელისტურად 
მაღალია. ამ შემთხვევაში, მხარდაჭერითი დასაქმების კონსულტანტები ცდილობენ სამუშაოს 
მაძიებლებს დაანახონ ბაზარზე არსებული მდგომარეობა – როგორც ისინი აღნიშნავენ, 
ზოგჯერ ახერხებენ, ზოგჯერ კი – ვერა. ასევე, ხშირია შემთხვევები, როდესაც შშმ სამუშაოს 
მაძიებლებს ძალიან ბუნდოვანი წარმოდგენა აქვთ იმის შესახებ, თუ სად და რა თანმდებობაზე 
სურთ მუშაობის დაწყება. ასეთ შემთხვევაში, მხარდაჭერითი დასაქმების კონსულტანტი მათ 
კარიერის კონსულტანტს აკავშირებს. კვლევაში ჩართული შშმ პირები აღნიშნავდნენ, რომ 
მათი პროფესიული პროფილი შედგენილი იყო ზუსტად და ითვალისწინებდა მათ სურვილებსა 
და ინტერესებს; ასევე აღნიშნავდნენ, რომ შეფასების პროცესი არ იყო დამღლელი და 
დისკომფორტის შემცველი. 

4.2.3. სამუშაო ადგილის მოძიება და დამსაქმებელთან მოლაპარაკების დაწყება

სამუშაოს მაძიებლის მიერ მუშაობის დაწყებას წინ უსწრებს მხარდაჭერითი დასაქმების 
კონსულტანტის დამსაქმებლებთან შეხვედრა და სამუშაო ადგილის დათვალიერება – 
უსფრთხოებისა და სამუშაოს მაძიებლის შეზღუდვასთან შესაბამისობის თვალსაზრისით. 

სამუშაოს მაძიებლისთვის შესაბამისი სამუშაოს ნახვისა და დამსაქმებლისა და სამუშაოს 
მაძიებლის შეხვედრის და მოლაპარაკების შემდეგ, ფორმდება სამუშაო ხელშეკრულება. 
სახელმწიფო პროგრამის ფარგლებში ხდება შშმ პირის შრომის ანაზღაურების სუბსიდირება – 
არაუმეტეს ოთხი თვის განამვლობაში 50% –იანი დაფინანსებით, 460 ლარის ფარგლებში. როგორც 
კვლევის მონაწილეებმა აღნიშნეს (როგორც სამუშაოს მაძიებლებმა, ისე დამსაქმებლებმა 
და მხარდაჭერითი დასაქმების კონსულტანტებმა), პროგრამის მონაწილის ანაზღაურების 
სუბსიდირებისთვის გამოყოფილი თანხა – 460 ლარი საკმარისია, რადგან შშმ პირების 
დასაქმება ძირითადად დაბალაანაზღაურებად თანმდებობაზე ხდება და მოცემული თანხობრივი 
ლიმიტი საკმარისია ხელფასის 50% იანი სუბსიდირებისთვის. მსგავს პრაქტიკას ადგილი აქვს დიდ 
ბრიტანეთში – The job Introduction Scheme–ის (სამუშაოზე შესვლის სქემა) მიხედვით, სახელმწიფო 
დასაქმებული შშმ პირისთვის კვირაში 75 ფუნტს იხდის ცამეტი კვირის განმავლობაში (Government 
of UK:Department for Work & Pensions and Deaprtment of Health, 2017). სუბსიდირების პერიოდთან 
დაკავშირებით, პროგრამის მონაწილეები და მხარდაჭერითი დასაქმების კონსულტანები 
აღნიშნავენ, რომ სუბსიდირების პერიოდი – ოთხი თვე საკმარისი არ არის – პროგრამის 
მონაწილეს მეტი დრო სჭირდება სამუშაო გარემოსთან შეგუებისა და სამუშაოს სრულფასოვნად 
შესრულებისთვის. სახელმწიფო პროგამის პირობებში ყველაზე პრობლემურად განიხილება 2018 
წელს პროგრამაში შესული ცვლილება, რომელიც დამსაქმებლისთვის ახალი ვალდებულების 
დაკისრებას გულისხმობს – შრომის ანაზღაურების სუბსიდრების პერიოდის გასვლის შემდეგ, 
მან პროგრამის ფარგლებში დასაქმებულ შშმ პირს ხელშეკრულება არანაკლებ 6 თვით უნდა 
გაუგრძელოს. როგორც მხარდაჭერითი დასაქმების კონსულტანტები აღნიშნავენ, ცვლილების 
ამოქმედების შემდეგ, დამსაქმებლები თავს იკავებენ პროგრამაში მონაწილეობისგან. ამ 
ტენდენციას ადასტურებს წლების მიხედვით პროგრამის ფარგლებში დასაქმებული შშმ პირების 
სტატისტიკა, რომელიც მოცემულია ცხრილში N1 (სოციალური მომსახურების სააგენტო, 2018).

ცხრილი N1

პროგრამის ფარგლებში დასაქმებული შშმ პირების რაოდენობა წლების მიხედვით

სუბსიდირების პროგრამის 
ფარგლებში დასაქმებულ შშმ პირთა 
რაოდენობა

სუბსიდირების პროგრამის მიღმა 
მხარდაჭერითი დასაქმების 
კონსულტანტთა ძალისხმევით 
დასაქმებულ შშმ პირთა რაოდენობა

2015 2016 2017 2018 (9თვის 
მდგ.)

2015 2016 2017 2018 (9 თვის 
მდგ.)

სულ - 11 37 11 - - 42 29
თბილისი - 2 19 6 - - 13 2
იმერეთი - 4 3 1 - - 2
კახეთი - 1 1 1 - - 3 16
შიდა 
ქართლი

- 0 4 2 - - 6 4

აჭარა - 4 4 - - 15 2
სამეგრელო - 3 1 - -
გურია - 3 - - 3 5

ზემოთ მოცემული ცხრილიდან ჩანს, რომ 2018 წელს სუბსიდირების პროგრამის ფარგლებში 
დასაქმებული შშმ პირების რაოდნობა 2017 წლის მონაცემებთან შედარებით სამჯერ შემცირდა. 
ამის მიზეზად მხარდაჭერითი დასაქმების კონსულტანტები ძირითადად დამსაქმებლების 
ინტერესის შემცირებას ასახელებენ. როგორც ზემოთ აღინიშნა, სუბსიდირების პროგრამაში 
მონაწილეობის ინტერესს ძირითადად საშუალო და მცირე კომპანიები გამოხატავენ – 
მათთვის ფინანსურად საკმაოდ მომგებიანია თანამშრომლის ხელფასის 50%–იანი სუბსდირება; 

თუმცა, თუ კომპანია სეზონურ საქმიანობას ეწევა, დასაქმებულთან ხელშეკრულების სულ 
მცირე 6 თვით გაგრძლების ვალდებულება საკმაოდ რთული შესასრულებელია. მსგავსი 
მდგომარეობაა, როდესაც კომპანია მყარად არ დგას ფეხზე და მისი ბიზნესი ჯერ სტაბილური 
არ არის. ასეთ შემთხვევაში, დამსაქმებლები იძულებულნი არიან უარი თქვან პროგრამაში 
მონაწილეობაზე. დიდი კომპანიების შემთხვევაში, შრომის ანაზღაურების სუბსიდირება 
გადამწყვეტ როლს არ ასრულებს – ხშირ შემთხვევაში, ისინი მზად არიან დაასაქმონ ვაკანსიის 
შესაბამისი უნარების მქონე შშმ პირი და სრული ხელფასი გადაუხადონ; თუმცა, მათთვის დიდი 
მნიშნვნელობა აქვს იმას, თუ რამდენად კარგად შეეწყობა სამუშაო ადგილს – აქედან გამომდინარე, 
ხელშეკრულების 6 თვით გაგრძელების ვალდებულება მსხვილ ორგანიზაციებსაც 
უკარგავს პროგრამაში მონაწილეობის სურვილს. ასეთ შემთხვევაში, დამსაქმებლები მზად 
არიან დაასაქმონ შშმ პირები, თუმცა არა სახელმწიფო პროგრამის ფარგლებში. როგორც 
ვხედავთ, დასაქმებულისთვის ხელშეკრულების სულ მცირე 6 თვით გაგრძელების 
ვალდებულება ყველა ტიპის დამსაქმებლისთვის გარკვეულ პრობლემას წარმოადგენს. 
2017 წელს სახალხო დამცველის მიერ ჩატარებული შშმ პირთა დასაქმების ხელშემწყობი 
პროგრამების მონიტორინგის ანგარიშში აღნიშნულია, რომ სუბსიდირების პერიოდის გასვლის 
შემდეგ,ხშირად დამსაქმებლები წყვეტდნენ პროგრამის მონაწილეებთან თანამშრომლობას 
(სახალხო დამცველი, 2017). თუმცა, როგორც აღმოჩნდა, გატარებული ცვლილების შემდეგ, 
სახელმწიფო პროგრამაში დამსაქმებლების მონაწილება მნიშვნელოვნად შემცირდა. 
აღსანიშნავია, რომ დიდ ბრიტანეთში მოქმედი სახელმწიფო პროგრამა (Work and Health 
Programme) დამსაქმებლებისთვის მსგავს ან სხვა დამატებით ვალდებულებებს არ გულისხმობს. 

ცხრილშიN1 საინტერესო ტენდენცია იკვეთება – სუბსიდირების კომპონენტის მიღმა 
მხარდაჭერითი დასაქმების კონსულტანტების დახმარებით დასაქმებული შშმ პირების 
რაოდენობა აღემატება სუბსიდირების პროგრამის ფარგლებში დასაქმებულთა რაოდენობას. 
ამ მოცემულობის თავისებურ ახსნას გვთავაზობენ კვლევის მონაწილეები: მხარდაჭერითი 
დასაქმების კონსულტანტები აღნიშნავენ, რომ ზოგჯერ დამსაქმებლები გაურბიან 
სახელმწიფოსთან თანამშრომლობას – „დღეს ბევრი დამსაქმებელი დასაქმებულს დამატებითი 
სამუშაო ვალდებულებების შესრულებას აკისრებს, რასაც არ გულისხმობს მისი თანამდებობა 
და ხელშეკრულება; ეს შეიძლება იყოს მუშაობა არასამუშაო დღეებში, ზედმეტი სამუშაო 
საათები.. ეს პრობლემა ეხება არამარტო შშმ პირებს. როდესაც ზოგირთი დამსაქმებელი 
იგებს, რომ პროგრამის ფარგლებში სამუშაო ადგილს რეგულარულად ეწვევა მხარდაჭერითი 
დასაქმების კონსულტანტი – უკან იხევენ, როგორც ჩანს არ აწყობთ, რომ მათ სამზარეულოში 
ვინმემ ჩაიხედოს, განსაკუთრებით კი სახელმწიფომ..“ (ინტერვიუს რესპონდნეტი, სოციალური 
მომსახურების სააგენტოს წარმომადგენელი). როგორც მხარდაჭერითი დასაქმების 
კონსულტანტებმა აღნიშნეს, იყო რამდენიმე შემთხვევა, როდესაც მსგავსი სიტუაცია გამოვლინდა 
მათ მიერ განხორციელებული რეგულარული მონიტორინგის შედეგად. აღსანიშნავია, რომ ამ 
დამსაქმებლებმა არ გააგრძელეს თანამშომლობა პროგრამის ფარგლებში დასაქმებულ შშმ 
პირთან (მაშინ ჯერ კიდევ არ მოქმედებდა ექვსთვიანი სავალდებულო დასაქმების წესი). 

კვლევის შედეგად გამოიკვეთა ისეთი შემთხვევებიც, როდესაც დამსაქმებელი მზად არის 
დაასაქმოს შშმ პირი, მაგრამ მოცემულ მომენტში თანხა პროგრამის ფარგლებში ხელმისაწვდომი 
არ არის – არსებული წესების გამო, შშმ პირების სამუშაო ანაზღაურებისთვის თანხა გარკვეულ 
ტრანშებად განიხილება. ზოგადად უნდა აღინიშნოს, რომ ოქტომბრის მდგომარეობით, 
სუბსიდირების პროგარმაზე დახარჯული თანხა, თითქმის ოთხჯერ ნაკლებია 2017 წელს 
დახარჯულ თანხაზე. შრომის ანაზღაურების სუბსიდირებაზე დახარჯული თანხა წლების 
მიხედვით მოცემულია ცხრილში N2 (სოციალური მომსახურების სააგენტო, 2018).

ცხრილი N2

შრომის ანაზღაურების სუბსიდირებასა და სამუშაო ადგილების ადაპტირებაზე 
დახარჯული თანხა წლების მიხედვით

წელი შრომის ანაზღაურების სუბსიდირების 
კომპონენტზე დახარჯული
თანხა

სამუშაო ადგილების 
ადაპტირების კომპონენტზე 
დახარჯული
თანხა

2015 - -
2016 4615 ლარი -
2017 48550 ლარი -
2018 12475 ლარი -

4.2.4. სამუშაოს მაძიებლისა და დამსაქმებლის დაკავშირება, სამუშაო 
ურთიერთობის გაფორმება და სამუშაო ადგილზე დასაქმებული შშმ პირის 
დამაგრების ხელშეწყობა 

როგორც ზემოთ აღინიშნა, სამუშაოს მაძიებლისა და დამსაქმებლის დაკავშირებამდე, 
მხარდაჭერითი დასაქმების კონსულტანტი ხვდება დამსაქმებელს, პირადად ესაუბრება მას და 
სწავლობს სამუშაო ადგილს. მეტად მნიშვნელოვანია, რომ დამსაქმებელს თავიდანვე ზუსტი 
წარმოდგენა შეექმნას შშმ პირის საჭიროებების შესახებ. ასევე მნიშვნელოვანია იმის გარკვევა, 
რამდენად მზად არის დამსაქმებელი გაითვალისწინოს შეზღუდულ შესაძლებლობასთან 
დაკავშირებული საჭიროებები სამუშაოს დაგეგმვისა და ორგანიზების პროცესში. ხშირად 
გადამწყვეტი მნიშვნელობა ენიჭება იმას, თუ რამდენად აკმაყოფილებს სამუშაო გარემო შშმ 
პირის საჭიროებებს და როგორია მის მიმართ კოლექტივის დამოკიდებულება. ამ მიმართულებით 
ჩვენმა კვლევამ განსხვავებული სურათი აჩვენა. 

იქ სადაც დასაქმებულნი იყვნენ სმენის პრობლემის მქონე პირები, ხშირად თავს იჩენდა 
გარკვეული სირთულეები კოლექტივთან. საწყის ეტაპზე, სმენის პრობლემების მქონე 
პირები გარკვეული პერიოდით ჟესტური ენის თარჯიმნის მომსახურებით სარგებლობდნენ 
დამსაქმებელთან და კოლექტივთან ურთიერთობის დასამყარებლად და დასარეგულირებლად. 
როგორც დასაქმებულები, ისე დამსაქმებლები აღნიშნავდნენ, რომ ჟესტური ენის თარჯიმანმა 
მნიშვნელოვანი როლი შეასრულა შშმ პირის სამუშაო გარემოსთან ადაპტირების პროცესში. 
მიუხედავად ამისა, თავიდან თავს იჩენდა გარკვეული უთანხმოებები თანამშრომლებთან. როგორც 
კვლევის ერთ-ერთი მონაწილე აღნიშნავს „ .. რაღაცნაირად მიყურებდნენ [თანამშრომლები], 
თითქოს რაღაცას ცუდად ვაკეთებდი“ (ინტერვიუს რესპონდენტი, პროგრამის მონაწილე). 
მსგავსი სიტუაციები თავს სხვა ორგანიზაციებშიც იჩენდა, სადაც სმენის პრობლემის მქონე 
პირები მუშაობდნენ. თუმცა, დროთა განამავლობაში სიტუაცია დარეგულირდა. როგორც 
კვლევის მონაწილეები აღნიშნავენ, რამდენიმე თვის შემდეგ კომუნიკაცია ბევრად გაიოლდა 
– თანამშრომლებმა გარკვეული ჟესტები ისწავლეს, რომლითაც კომუნიკაციის დამყარება 
შეეძლოთ, იყენებდნენ ასევე წერილობით კომუნიკაციას. სმენის პრობლმების მქონე პირებს 
ასევე შეეძლოთ მოსაუბრის ტუჩების მოძრაობით გაგება; შესაბამისად, კომუნიკაცია ჟესტური 
ენის თარჯიმნის გარეშე გახდა შესაძლებელი. აქვე უნდა აღნიშნოს, რომ დიდ ბრიტანეთში 
მოქმედი სახელმწიფო პროგრამა – Work and Health Programme – დიდ ყურადღებას უთმობს 
დამსაქმებლებთან და კოლექტივთან მუშაობას. აღნიშნული პროგრამა ხელს უწყობს 
დამსაქმებელთა ჯგუფებისა და კავშირების შექმნას. მსგავს ჯგუფებში გაერთიანებულნი არიან 
ის დამსაქმებლები, რომლებსაც შშმ პირების დაქირავების გამოცდილება აქვთ და მზად არიან 
ეს გამოცდილება სხვა დამსაქმებლებს გაუზიარონ (Government of UK:Department for Work & 
Pensions and Deaprtment of Health, 2017.

კვლევაში გამოჩნდა, რომ ფიზიკური გარემო მნიშვნელოვან როლს ასრულებდა 
სამუშაოსთან ადაპტირების პროცესში გადაადგილების პრობლემების მქონე პირებისთვის 
– სწორედ არაადაპტირებული გარემო გახდა სამუშაოზე უარის თქმის მიზეზი კვლევაში 
მონაწილე რამდენიმე რესპონდენტისთვის. იქიდან გამომდინარე, რომ ფიზიკური გარემო არ 
იყო ადაპტირებული მათი საჭიროებებისადმი, ისინი გადაადგილებისას გარკეულ დახმარებას 
საჭიროებდნენ. როგორც ერთ-ერთმა დამსაქმებელმა აღნიშნა – „ეს უხერხულობას უქმნიდა 
როგორც X -ს, ისე თანამშრომლებს.. ჩვენთან სულ ახალგაზრდები არიან და ნამდვილად არ 
ეზარებოდათ, უბრალოდ რაღაც უხერხულობა იყო..ერთი ბიჭი იყო, რომელიც X -ს ეხმარებოდა 
ყველაფერში, მაგრამ ის სხვაგან გადავიდა და X -მაც დაანება თავი მუშაობას“ (ინტერვიუს 
რესპონდნეტი, დასაქმებელი). მნიშნველოვანია, რომ სამუშაო გარემოს შესწავლის დროს, 
გათვალისწინებული იყოს ის დეტალები, რომელიც დაკავშირებულია არა მარტო შშმ პირების 
ფიზიკურ უსაფრთხოებასთან, ასევე მათ ემოციურ მდგომარეობასთან. 

ერთ-ერთ დამსაქმებელთან საუბრისას გაირკვა, რომ მან შშმ პირი მხოლოდ იმიტომ დაასაქმა, 
რომ „თხოვეს და უარი არ უთხრა“ – როგორც მასთან და ამ ორგანიზაციაში დასაქმებულ შშმ 
პირთან საუბარმა აჩვენა, ამ „თანამშრომლობით“ არცერთი მხარე კმაყოფილი არ დარჩა. ასევე 
იყო შემთხვევები, როდესაც პროგრამის მონაწილემ აღნიშნა, რომ საკმოდ მძიმე სამუშაო 
გრაფიკი ჰქონდა, რის გამოც მისი ჯანმრთელობის მდგომარეობა გაუარესდა. მიუხედავად 
იმისა, რომ მხარდაჭერითი დასაქმების კონსულტანტები რეგულარულად დადიოდნენ სამუშაო 
ადგილზე, მსგავსი სიტუაციის პრევენცია ან დარეგულირება ვერ მოხერხდა. აქვე უნდა 
აღინიშნოს, რომ განსხვავებულ პირობებში უწევთ მუშაობა მათ, ვინც დასაქმებულნი არიან 
სოციალურ საწარმოებსა და არასამთავრობო ორგანიზაციებში – ამ შემთხვევაში, უფრო მეტად 
ხერხდება სამუშაოს მორგება შშმ პირის საჭიროებებზე. უმრავლეს შემთხვევაში, როგორც 

დასაქმებულები, ისე დამსაქმებლები კმაყოფილებას გამოთქვამენ თანამშრომლობასთან 
დაკავშირებით. 

როგორც კვლევაში გამოიკვეთა, რიგ შემთხვევებში, სამუშაოსთან ადაპტირების პროცესში 
პრობლემები თავს იჩენდა შშმ პირების მხრიდანაც. კვლევაში მონაწილე მხარდაჭერითი დასაქმების 
კონსულტანტებმა აღნიშნეს, რომ რიგ შემთხვევებში დასაქმებულ შშმ პირებს უჭირდათ 
სამუშაო რიტმისთვის ალღოს აღება, ცხოვრების წესის შეცვლა – „იყო შემთხვევები, როდესაც 
პროგრამის ბენეფიციარი სამსახურს აცდენდა იმის გამო, რომ დაეზარა სამსახურში წასვლა ან 
არ იყო გუნებაზე.. ფაქტია, რომ მისი წარმოადგნა სამსახურზე არ შეესაბამებოდა რეალობას“ 
(ინტერვიუს რესპონდენტი, სოციალური მომსახურების სააგენტოს წარმომადგენელი). თუმცა, 
კვლევის მონაწილე შშმ პირების უმრავლსეობამ აღნიშნა, რომ სამუშაო გარემოსთან შეგუების 
თვალსაზრისით პრობლემა არ ჰქონდათ. მსგავსი მოსაზრება გამოთქვეს კვლევაში მონაწილე 
დამსაქმებლებმაც – ისინი აღნიშნავდნენ, რომ უმრავლეს შემთხვევაში, შშმ პირები სამუშაო 
ვალდებულებებს თავს კარგად ართმევდნენ და მათი მუშაობის ხარსიხთან დაკავშირებით 
პრობლემა არ აქვთ.

როგორც ჩვენი კვლევის მონაცემები, ისე თემასთან დაკავშირებული ლიტერატურა აჩვენებს, 
რომ რაც უფრო მძიმეა ადამიანის განვითარებასთან დაკშირებული შეზღუდვა, მით უფრო 
რთულია მისი ღია ბაზარზე დასაქმება. მათთვის ღირსეული სამუშაო პირობების შესაქმნელად 
აუცილებელია მათი საჭიროებები გათვალისწინებული იყოს სამუშაო გარემოს მოწყობისა 
და სამუშაოს ორგანიზების დროს. როგორც ცხრილი N3-დან ჩანს, სუბსიდირების პროგრამის 
ფარგლებში ნაკლებად არიან დასაქმებულნი გონებრივი განვითარების შეზღუდვისა და 
ფსიქიკური ჯამრთელობის პრობლემების მქონე პირები (სოციალური მომსახურების სააგენტო, 
2018); ღია ბაზარზე მათი დასაქმება პრობლემურია არა მარტო საქართველოში. ასევე, ნათელია, 
რომ სუბსიდირების პროგრამის ფარგლებში ნაკლებად საქმდებიან გადაადგილების შეზღუდვის 
მქონე პირები. როგორც ზემოთ აღინიშნა, დიდ ბრიტანეთში მოქმედი სახელმწიფო პროგრამა 
(The Work and Health Programme) ორი წლის მანძილზე სხვადასხვა სახის მხარდაჭერას სთავაზობს 
მძიმე შეზღუდვის მქონე პირებს სამუშაო ადგილზე დამაგრებისთვის.

ცხრილი N3

პროგრამის ფარგლებში დასაქმებული შშმ პირები შეზღუდვის ტიპის მიხედვით

 სუბსიდირებისფარგლებშიდასაქმებ
ულშშმპირთარაოდენობაშეზღუდვი
სტიპისმიხედვით

სუბსიდირებისპროგრამის-
მიღმამხარდაჭერითიდასა
ქმებისკონსულტანტთაძა-
ლისხმევითდასაქმებულშშ
მპირთარაოდენობაშეზღუ
დვისტიპისმიხედვით

 2016 2017 2018 
(9 
თვისმდგ)

2017 2018 
(9 თვისმდგ)

სულ დასაქმებულ შშმ 
პირების რაოდენობა

11 37 11 42 29

ფიზიკური შეზღუდვა 3 13 3 12

სომატური დაავადებებით 
გამოწვეული შეზღუდვა

1 4 1 1

გადაადგილების 
შეზღუდვა
სმენის პრობლემები 3 14 3 13 13

მხედველობის 
პრობლემები

2 1 6 4

ინტელექტუალური 
შეზღუდვა

1 1 6

ფსიქიკური 
ჯანმრთელობის 
პრობლემები

მრავლობითი 
შეზღუდვა ფიზიკური 
გადაადგილების 
დაინტელექტუალური 
პრობლემები

1

მრავლობითი 
შეზღუდვა ფიზიკური 
გადაადგილების და 
ფსიქიკური პრობლემები

4 5

მრავლობითი შეზღუდვა 
ინტელექტუალური და 
ფსიქიკური

1 5 8

კვლევამ აჩვენა, რომ დამსაქმებლები ნაკლებად ინტერესდებიან შეზღუდული 
შესაძლებლობების თემასთან დაკავშირებული ტრენინგებით, რომელსაც მხარდაჭერითი 
დასაქმების კონსულტანტები მათი კოლექტივისთვის სთავაზობენ, რაც მნიშნელოვანია 
იმისთვის, რომ კოლექტივს სწორი დამოკიდებულება ჰქონდეს შშმ თანამშრომლის მიმართ. ჩვენი 
კვლევის ფარგლებში გამოვლინდა, რომ ასეთი ტრენინგი მხოლოდ ორ ორაგნიზაციაში ჩატარდა. 
ასევე, საერთო სურათია სამუშაო გარემოს ადაპტირებასთან დაკავშირებით – არ იყო არც ერთი 

შემთხვევა, როდესაც სამუშაო პირობების ადაპტირების მიზნით მნიშვნელოვანი ძალისხმევა იყო 
გაწეული. როგორც ცხრილი N4-დან ჩანს, სამუშაო გარემოს ადაპტირებასთან დაკავშირებით, 
სამი წლის განმავლობაში თანხა დახარჯული არ არის. როგორც მხარდაჭერითი დასაქმების 
კონსულტანტებმა აღნიშნეს, ამ კომპონენტის მიმართ დამსაქმებლები დაინტერესებას არ 
იჩენენ. ამავე დროს, ჩვენთან საუბრისას ერთ-ერთმა დამსაქმებელმა აღნიშნა, რომ მას სურდა 
პროგრამის ფარგლებში სამუშაო ფიზიკური გარემოს ადაპტირება გადაადგილების შეზღუდვის 
მქონე პირებისთვის, თუმცა პასუხად მიიღო, რომ ამ მიმართულებით თანხა ამოწურული იყო. 
როგორც ზემოთ აღინიშნა, პროგრამის განხორციელებასთან დაკავშირებული რეგულაციების 
გამო, ანაზღაურების სუბსიდირებისა და სამუშაო გარემოს ადპტირებაზე გამოყოფილი 
თანხა გარკვეულ პერიოდში შეიძლება ხელმისაწვდომი არ იყოს. აქვე უნდა აღინიშნოს, რომ 
დასაქმების ხელშეწყობის მომსახურებათა განვითარების სახელმწიფო პროგრამისბიუჯეტი 
ყოველწლირად იზრდება, თუმცა განსაზღვრული თანხა რჩება აუთვისებელი – იხ. ცხრილი 
N4 (სოციალური მომსახურების სააგენტო, 2018).

ცხრილი N4

დასაქმების ხელშეწყობის მომსახურებათა განვითარების სახელმწიფო პროგრამის ბიუჯეტი

წელი პროგრამის ბიუჯეტი პროგრამის ბიუჯეტიდან 
აუთვისებელი თანხა

2015 115000 ლარი 27,620 ლარი
2016 201000 ლარი 0 ლარი
2017 496000 ლარი 8,720 ლარი
2018 700 000 ლარი მიმდინარე პროცესშია

ძირითადი დასკვნები და რეკომენდაციები 

მოცემულმა კვლევამ აჩვენა, რომ სახელმწიფომ დაიწყო მომსახურებების განვითარება ღია 
ბაზარზე შშმ პირთა დასაქმების მხარდასაჭერად – დასაქმების ხელშეწყობის მომსახურებათა 
განვითარების სახელმწიფო პროგრამაში 2016 წლიდან ფუნქციონირებს ქვეპროგრამა 
„მოწყვლადი დაბალკონკურენტიანი ჯგუფების დასაქმების ხელშემწყობი მექნიზმების 
შემუშავება და დანერგვა“, რომლიც საქართველოში მხარდაჭერითი დასაქმების მოდელის 
დანერგვას გულისხმობს. აღნიშნული მოდელი ფართოდ არის გავრცელებული განვითარებულ 
ქვეყნებში ღია ბაზარზე შშმ პირთა დასაქმების ხელშეწყობისთვის. მხარდაჭერითი დასაქმების 
მექანიზმის ძირითად კომპონენტს მხარდჭერითი დასაქმების კონსულტანტები (Job Coach ) 
წარმოადგენენ. ეს პროფესია საქართველოში პირველად 2016 წელს გამოჩნდა – განათლების, 
მეცნიერების, კულტურისა და სპორტის სამინისტროს მიერ განხორცილებული პროექტში, 
რომელიც მიზნად ისახავდა ინკლუზიური განათლების დანერგვას პროფესიულ სასწავლებლებში. 
დიდ ბრიტანეთში გადამზადებული პირველი მხარდაჭერითი დასაქმების კონსულტანტები 
სოციალური მომსახურების სააგენტოში დასაქმდნენ დედაქალაქსა და 5 რეგიონში – 2016 წელს 
სულ 10 მხარდჭერითი დასაქმების კონსულტანტი მუშაობდა ქვეყნის მასშტაბით. მომდევნო 
წლებში მათი რიცხვი მნიშვნელოვნად არ შეცვლილა – პროექტის ანგარიშის მომზადების 
პერიოდში ქვეყნის ფარგლებში მუშაობს 11 მხარდაჭერითი დასაქმების კონსულტანტი; თუმცა 
2018 წლის სახელმწიფო პროგრამის ფარგლებში დაგეგმილი იყო მათი რაოდენობის 15-მდე 
გაზრდა. მიუხედავად იმისა, რომ სახელმწიფო უწყების წარმომადგენლები აღნიშნავენ, რომ დიდ 
მნიშვნელობას ანიჭებენ ამ პროფესიას და მის განვითარებას, არსებული სურათი განსხვავებულია 
– დღემდე რეალური ნაბიჯები არ გადადგმულა მხარდაჭერითი დასაქმების კონსულტანტების 
რაოდენობის გასაზრდელად; ასევე აღსანიშნავია, რომ სოციალური მომსახურების სააგენტოს 
თანამშრომლებიდან, მხოლოდ მხარდაჭერითი დასაქმების კონსულტანტებს აქვთ ერთთვიანი 
სამუშაო ხელშეკრულება (სხვები სულ მცირე 6 თვიანი ხელშეკრულების საფუძველზე მუშაობენ) 
– ამის მიზეზის დადგენა ჩვენი კვლევის მონაწილეებთან ვერ მოხერხდა. ისიც უნდა აღინიშნოს, 
რომ ნაკლები ყურადღება ექცევა მხარდჭერითი დასაქმების კონსულტანტების პროფესიულ 
განვითარებას – თუ გავითვალისწინებთ, რომ ამ მიმართულებით საქართველოში არ არსებობს 

განათლების მიღების არც ფორმალური და არც არაფორმალური გზა, მხარდჭერითი დასაქმების 
მიმართულებით ცოდნის განახლება მეტად მნიშვნელოვანია სოციალური მომსახურების 
სააგენტოში დასაქმებული მხარდაჭერითი დასაქმების კონსულტანტებისთვის, განსაკუთრებით 
შშმ პირის სამუშაო ადგილზე ადაპტირებასა და დამაგრებასთან დაკავშირებით. 

დასაქმების ხელშეწყობის მომსახურებათა განვითარების სახელმწიფო პროგრამის 
ფარგლებში მხარდაჭერითი დასაქმების კონსულტანტების დახმარებით დასაქმებული 
შშმ პირების რაოდენობა მცირეა და ის ქვეყანაში შშმ პირთა დასაქმების ზოგად სურათს 
ვერ ცვლის. აღსანიშნავია, რომ შშმ პირის სამუშაო ადგილზე დამაგრება-შენარჩუნება 
მნიშვნელოვან პრობლემად რჩება. ასევე ნათელია, რომ პროგრამა ფარავას ძირითადად 
მსუბუქი და საშუალო შეზღუდვის მქონე პირებს. ამავდროულად, ჩვენმა კვლევამ აჩვენა, რომ 
აღნიშნული სახელმწიფო პროგრამა შშმ პირების ფსიქოლოგიურ მდგომარეობაზე პოზიტიურად 
მოქმედებს – მნიშვნელოვნად ზრდის მათში დასაქმებისა და ზოგადად, სოციალურად აქტიური 
ცხოვრების მოტივაციას. გარდა ამისა, პროგრამა ხელს უწყობს დამსაქმებლებსა და ზოგადად, 
საზოგადოებაში შეზღუდული შესაძლებლობების მიმართულებით ცნობიერების ამაღლებას – 
რაც ძალიან მნიშვნელოვანია შშმ პირთა სოციალური ინკლუზიისთვის. 

დასაქმების ხელშეწყობის მომსახურებათა განვითარების სახელმწიფო პროგრამის 
ეფექტურად განხორციელებაზე გავლენას მთელი რიგი ფაქტორები ახდენს, რომლებიც შეიძლება 
შემდეგ კატეგორიებად დავაჯგუფოთ: (1) შშმ სამუშაოს მაძიებლებთან დაკავშირებული 
ფაქტორები, (2) დამსაქმებლებთან დაკავშირებული ფაქტორები, (3) პროგრამასთან 
დაკავშირებული ფაქტორები და (4) ზოგად კონტექსტთან დაკავშირებული ფაქტორები.

შშმ სამუშაოს მაძიებლებთან დაკავშირებული ფაქტორებიდან აღსანიშნავია: (ა) მათი 
დაბალი პროფესიული და სოციალური უნარები, რის გამოც პროგრამის მონაწილეები 
ძირითადად დაბალანაზღაურებად სამუშაოებზე განიხილებიან და საქმდებიან; (ბ) ხშირად 
მათ აქვთ არარეალისტური მოთხოვნები სამუშაოსა და ანაზღაურებასთან დაკავშირებით, 
რის გამოც რთულია არსებულ შრომის ბაზარზე მათთვის საინტერესო სამუშაოს ნახვა; (გ) 
ბუნდოვანი წარმოდგენა აქვთ პროფესიული კარიერის შესახებ – ბევრმა არ იცის, სად უნდა 
მუშაობის დაწყება და რა თანამდებობაზე, რაც ართულებს მათთვის შესაბამისი სამუშაოს 
მოძებნას; (დ) სახელმწიფო სოციალურ დახმარებაზე ძლიერი დამოკიდებულება – შშმ პირებს 
და მათ ოჯახებს აქვთ ძლიერი შიში იმისა, რომ შშმ პირის დასაქმებით ოჯახი სახელმწიფო 
სოციალურ დახმარებას დაკარგავს. 

დამსაქმებლებთან დაკავშირებული ფაქტორებიდან აღსანიშნავია: (ა) შშმ პირთა 
მიმართ სტერეოტიპული დამოკიდებულება იმ დამსაქმებლებში, რომლებსაც შშმ პირებთან 
თანამშრომლობის გამოცდილება არ აქვთ; (ბ) დასაქმებული შშმ პირის შრომის ანაზღაურების 
სუბსიდირების პირობა ძირითადად საინტერესოა მცირე და საშუალო ბიზნესისთვის. 
უცხოური ბრენდის მსხვილი ორგანიზაციები, ისევე როგორც ზოგიერთი ადგილობრივი 
მსხვილი ორგანიზაცია, შრომის ანაზღაურების სუბსიდირების გარეშეც მზად არის დაასაქმოს 
კვალიფიციური შშმ პირი; (გ) დამსაქმებლები მზად არიან სამუშაო გარემოსა და პირობებთან 
დაკავშირებით გაითვალისწინონ შშმ პირის საჭიროებები, თუ ეს მნიშვნელოვან ცვლილებებს 
არ საჭიროებს; (დ) სუბსიდირების პერიოდის დასრულების შემდეგ, დასაქმებულ შშმ პირთან 
ხელშეკრულების იმავე პირობებით სულ მცირე, ექვსი თვით გაგრძელების ვალდებულება 
აშინებს მცირე და საშუალო ბიზნესს – ბევრი მათგანის საქმიანობა სეზონურია, ზოგის ბიზნესი 
კი – არასტაბილური; რის გამოც ისინი უარს ამბობენ პროგრამაში მონაწილეობაზე; (დ) ზოგჯერ 
დამსაქმებელი უარს ამბობს სახელმწიფო პროგრამაში მონაწილეობაზე, რადგან ცდილობს თავი 
აარიდოს სახელმწიფოსთან თანამშრომლობას – არ სურს ის თავის შიდა საქმეებში ჩაახედოს; არის 
შემთხვევები, როდესაც სამუშაო ადგილებზე ადამიანები ისეთ საქმეს ასრულებენ, რომელიც 
არ შეესაბამება დაკისრებულ თანამდებობას და სამუშაო ხელშეკრულებას (ზეგანაკვეთური 
სამუშაო, მუშაობა უქმე დღეებში და სხვა).

პროგრამული ფაქტორებიდან აღსანიშნავია: (ა) მხარდაჭერითი დასაქმების 
კონსულტანტების რაოდენობა – დღეს არსებული რაოდენობით, მხარდაჭერითი დასაქმების 
კონსულტატები მხოლოდ შშმ პირების ძალიან მცირე ნაწილს ემსახურებიან; (ბ) მხარდაჭერითი 
დასაქმების კონსულტანტების პროფესიული უნარები – სამუშაო გარემოს შესწავლის, შშმ 
პირის სამუშაო ადგილზე დამაგრებისა და დამსაქმებელთან ეფექტური კომუნიკაციის 
მიმართულებით ისინი პროფესიული ცოდნა–უნარების განახლებას საჭიროებენ; (გ) 
მხარდაჭერითი დასაქმების კონსულტანტების სამუშაო პირობები – ყოველთვიურად 
განახლებადი შრომითი ხელშეკრულებები თანამშრომლებში არასტაბილურობის განცდას 
იწვევს და კადრების დენადობისთვის კარგ ნიადაგს ქმნის. (დ) პროგრამაში განხორცილებული 

ცვლილება, რომლის თანახმად პროგრამაში ჩართული დამსაქმებლები ვალდებულინი არიან 
სუბსიდირების პერიოდის გასვლის შემდეგ შშპ პირს ხელშეკრულება იგივე პირობებით სულ 
მცირე ექვსი თვით გააგრძელონ, დამსაქმებლებს, განსკუთრებით მცირე და საშუალო ბიზნესის 
წარმომადგენლებს, პროგრამაში მონაწილეობის სურვილს უკარგავს; (ე) სამუშაო ადგილის 
ადაპტირების კომპონენტის მიმართ ნაკლები ინტერესი – აღნიშნული რესურსი სათანადოდ 
არ არის გამოყენებული, ამის მიზეზი უკავშირდება შემდეგ ფაქტორებს – ხშირ შემთხვევში 
შენობების ადაპტირება რთულია მათი არქიტექტურის გამო, დამსაქმებლები სათანადადოდ 
არ არიან ინფორმირებულნი ამ შესაძლებლობის შესახებ, სამუშაო გარემოს ადაპტირება 
ძირითადად გაგებულია, როგორც ფიზიკური სივრცის ადაპტირება და ნაკლებად გულისხმობს 
უნივერსალური დიზაინის პრინციპებს; (ვ) შშმ პირთა დასაქმება უკავშირდება ძირითადად 
მხარდაჭერითი დასაქმების კონსულტანტების საქმიანობას – ამ პროცესში შესაძლებელია 
კარიერის კონსულტანტისა და დასაქმების აგენტის უფრო ეფექტური ჩართვა; (ზ) ბიუჯეტის 
უკეთესი მართვა და სხვა სახელმწიფო პროგრამებთან საქმიანობის კოორდინირება – არის 
შეთხვევები, როდესაც შშმ პირის დასაქმებისთვის ყველაფერი მზად არის, თუმცა მოცემულ 
მომენტში პროგრამით გათვალისწინებული თანხა ხელმისაწვდომი არ არის; ასევე, პროგრამის 
ეფექტურობის გაუმჯობესება შესაძლებელია სხვა პროგრამებთან, მაგალითად, სამუშაოს 
მაძიებელთა პროფესიული მომზადება-გადამზადებისა და კვალიფიკაციის ამაღლების 
სახელმწიფო პროგრამასთან საქმიანობის კოორდინირებით (თ) პროგრამის შესახებ შშმ პირები 
ნაკლებად არიან ინფორმირებულნი – ბევრი შშმ პირი, განსაკუთრებით სოფლად, არ ფლობს 
ინფორმაციას პროგრამის შესახებ.

ზოგად კონტექსტთან დაკავშირებული ფაქტორებიდან აღსანიშნავია: (ა) არსებული 
სოციალური დახმარების სისტემა – შშმ პირთა დიდი ნაწილი სახელმწიფოსგან იღებს სოციალურ 
დახმარებას, რომლის დაკარგვის შიშით ისინი უარს ამბობენ დასაქმებაზე (ბ) არაადაპტირებული 
გარემო – არაადაპტირებული შენობები, გზები და საზოგადოებრივი ტრანსპორტი 
მნიშვნელოვან პრობლემას წარმოადგენეს სამუშაო ადგილზე დამაგრების თვალსაზრისით; (გ) 
ინკლუზიური განათლების სწავლების ხარისხი სკოლებსა და პროფესიულ სასწავლებლებში – 
საგანმანათლებლო დაწესებულებებში შშმ / სსმ მოსწავლეები / სტუდენტები ვერ იღებენ ისეთ 
განათლებას, რომელიც სამუშაო ბაზარზე მათ კონკურენტუნარიანობას უზრუნველყოფს; 
ასევე, ნაკლებად აქვთ კარიერის დაგეგმასთან დაკავშირებული ინფორმაცია; (დ) დღის 
ცენტრები, რომლებიც შშმ პირებს ემსახურებიან ვერ უზრუნველყოფენ ბენეფიციარებში 
დასაქმების ხელშემწყობი ყოფითი და სოციალური უნარების განვითარებას და (ე) ქვეყანაში 
დასაქმებულთა უფლებრივი მდგომარეობები კვლავ ხშირად ირღვევა, რის გამოც მათ არ აქვთ 
შრომის ღირსეული პირობები.

ზემოაღნიშნულიდან გამომდინარე დასაქმების ხელშეწყობის მომსახურებათა განვითარების 
სახელმწიფო პროგრამის ეფექტური განხორციელებისთვის მნიშვნელოვანია შემდეგი ნაბიჯების 
გადადგმა:

მხარდაჭერითი დასაქმების კონსულტანტების რაოდენობის გაზრდა, კომპეტენციის 
ამაღლება და ზოგადად, ამ პროფესიის განვითარება – მნიშვნელოვანია, რომ 
მხარდაჭერითი დასაქმების კონსულტანტები ყველა რეგიონში არსებობდეს და მათი 
რაოდენობა ყოველწლიურად იზრდებოდეს. მნიშვენლოვანი ყურადღება უნდა დაეთმოს 
მხარდაჭერითი დასაქმების კონსულტანტების კომპეტენციას და პროფესიულ უნარებს 
– მათ უნდა შეეძლოთ კარგად გაერკვნენ კლიენტის შეზღუდვის თავისებურებაში და 
სამუშაო გარემოს იმ გონივრულ მისადაგებაში, რომელიც აუცილებელია შშმ პირის 
სამუშაო გარემოსთან ეფექტური ადაპტირებისა და გრძელვადიანი დასაქმებისთვის. 
აუცილებელია არსებობდეს სატრენინგო პროგრამა, რომლის გავლა სავალდებულო 
იქნება დამწყებთათვის. ასევე, მნიშვნელოვანია მოქმედი მხარდაჭერითი დასაქმების 
კონსულტანტების პროფესიული კვალიფიკაციის ამაღლების რეგულარულად 
უზრუნველყოფა. განსაკუთრებული ყურადღება უნდა დაეთმოს შშმ პირის სამუშაოზე 
დამაგრებისა და გრძელვადიანი დასაქმების უზრუნველყოფის თემას. მნიშვნელოვანია, 
რომ აკადემიურ დონეზე განვითარდეს შესაბამისი სასწავლო მოდულები, რომლის 
ინტეგრირება შეიძლება არსებული უნივერსიტეტების სასწავლო პროგრამებში. ასევე, 
აღნიშნულ მოდულებს შეიძლება ჰქონდეს სასერთიფიკატო პროგრამის სახე. 

პროგრამის შესახებ შშმ პირთა და მათი ოჯახის წევრების ინფორმირებულობის 
ამაღლება – მნიშვნელოვანია, რომ პროგრამისა და მხარდაჭერითი დასაქმების 
კონსულტანტების მომსახურების შესახებ ინფორმაცია შშმპ თემში უფრო 
ორგანიზებულად გავრცელდეს. ამ მიზნით შეიძლება აქტიურად იყოს გამოყენებული 

ადგილობრივი მთავრობის რესურსი, კერძოდ კი სოფლებში მერის რწმუნებულების 
დახმარება – მათ უშუალო შეხება აქვთ მოქალაქეებთან და კარგად შეუძლიათ საჭირო 
ინფორმაციის საჭირო ადამიანებამდე მიტანა. ასევე, უფრო ეფექტურად შეიძლება 
მოკლე ტექსტური შეტყობინებების გამოყენება. მნიშვნელოვანია პროგრამასთან 
დაკავშირებული ინფორმაციის ეფექტური გავრცელება პროფესიულ სასწავლებლებსა 
და შშმ პირებთან მომუშავე დღის ცენტრებში. 

პროგრამაში გონებრივი განვითარების შეფერხებისა და ფსიქიკური 
ჯანმრთელობის პრობლემების მქონე პირთა მონაწილეობის ხელშეწყობა – 
მნიშვნელოვანია პროგრამაში იმ პირთა ჩართვის წახალისება, ვისაც ყველაზე მეტად 
უჭირს ღია ბაზარზე დასაქმება. გონებრივი განვითარების შეფერხებისა და ფსიქიკური 
ჯანმრთელობის პრობლემების მქონე პირთა მიმართ არსებული სტიგმის გამო, საჭიროა 
დამატებითი მხარდაჭერისა და ინსენტივების შემოღება მათი დასაქმების შემთხვევაში 
– უპირველეს ყოვლისა, ეს უნდა აისახოს პროგრამაში მათი ჩართულობის პერიოდზე. 

პროგრამაში მონაწილეობისათვის დამსაქმებელეთა მოტივაციის გაზრდა –
მნიშვნელოვანია პროგრამაში დამსაქმებელთა მონაწილეობის წახალისება. 
მიზანშეწონილია გადაიხედოს სუბსიდირების პერიოდის გასვლის შემდეგ 
დასაქმებულის იმავე პირობებით სულ მცირე 6 თვით დასაქმების ვალდებულება. 
მნიშვნელოვანია ინდივიდუალური მიდგომა ამ შემთხვევაშიც იყოს გამოყენებული 
და გათვალისიწინებული იყოს დამსაქმებლის ინდივიდუალური თავისებურებები – 
კომპანიის ზომა, ბიზნესის სპეციფიკა და სხვა პარამეტრები. ასევე მნიშვნელოვანია 
დამსაქმებელთა წახალისების დამატებითი ფორმების შემუშავება, მაგალითად, 
სპეციალური სიგელებით დაჯილდოვება, მასობრივი კომუნიკაციის საშუალებებით 
მათი საქმიანობის გაშუქება და სხვა. ასევე, დამსაქმებელმა დეტალური ინფორმაცია 
უნდა მიიღოს სამუშაო გარემოს ადაპტირებასთან დაკავშირებით ხელმისაწვდომი 
სახელმწიფო მხარდაჭერის შესახებ. 

მხარდაჭრითი დასაქმების აქტივობების კოორდინირება სამუშაოს მაძიებელთა 
პროფესიული მომზადება –გადამზადებისა და კვალიფიკაციის ამაღლების 
სახელმწიფო პროგრამასთან – დამსაქმებლებისთვის უფრო მეტი თავისუფლების 
შექმნისთვის, მნიშვნელოვანია აღნიშნული ორი პროგრამის უფრო კოორდინირებულად 
ამოქმედება. იქ, სადაც დამსაქმებლებს მეტი დრო სჭირდებათ ახალ თანამშრომელზე 
დასაკვირვებლად, სასურველია შეთავაზებული იყოს ჯერ სტაჟირების, შემდეგ კი 
სუბსიდირების პროგრამა. მნიშვნელოვანია, რომ როგორც დამსაქმებლის, ისე შშმ 
პირის ინდივიდუალური საჭიროებები მაქსიმალურად იყოს გათვალისწინებული.

სამუშაო ადგილის ადაპტირების კომპონენტის გაძლიერება– მნიშვნელოვნია, 
უფრო ნათლად გაიწეროს რას გულსხმობს სამუშაოს ადაპტირებისთვის გაწეული 
მხარდაჭერა. აუცილებელია ეს პროცესი გულისხმობდეს უნივერსალური დიზაინის 
პრინციპებს და არ უკავშირდებოდეს მხოლოდ ფიზიკური სივრცის ადაპტირებას. 
შესაბამისად, აღნიშნული მხარდაჭერა შეიძლება გულისხმობდეს ჟესტური ენის 
თარჯიმნის მომსხურებას, მცირედმხედველთათვის სპეციალური კომპიუტერული 
პროგრამის შეძენას და სხვა. აქვე აღსანიშნავია, რომ დამსაქმებლები დეტალურად 
უნდა იყვნენ ინფორმირებულნი მათთვის ხელმისაწვდომი სახელმწიფო მხარდაჭერის 
შესახებ.

მხარდაჭერითი დასაქმების კონსულტატების, კარიერის მენეჯერებისა და 
დასაქმების აგენტების კოორდინირებული თანამშრომლობა –მნიშვნელოვანია, 
რომ მხარდაჭერითი დასაქმების კონსულტანტები მოქმედებდნენ, როგორც გუნდის 
წევრები; მათი საქმიანობა უფრო მეტად უნდა იყოს კოორდინირებული კარიერის 
მენეჯერებთან და დასაქმების აგენტებთან. მხარდაჭერითი დასაქმების კონსულტანტის 
რესურსის გამოყენება მეტად მნიშვნელოვანია იმ შეზღუდვების მქონე პირებთან, 
ვისთვისაც ღია ბაზარზე დასაქმება განასკუთრებით პრობლემურია. ასევე, კარიერის 
მენეჯერები უფრო აქტიურად უნდა იყვნენ ჩართულნი შშმ პირებთან მუშაობაში – ამ 
მიმართულებით აქტიურად უნდა თანამშრომლობდნენ პროფესიულ სასწავლებლებთან. 
მნიშვნელოვანია, რომ შშმ პირთა დასაქმების ხელშეწყობა განიხილებოდეს, როგორც 
მთლიანი გუნდის და არა მხოლოდ მხარდაჭერითი დასაქმების კონსულტანტის საქმე. 

თანამშრომლობა ადგილობრივ მთავრობებთან–მნიშვნელოვანია ადგილობრივ 
მთავრობასთან საქმიანობის კოორდინირება შემდეგი მიმართულებებით: (ა) პროგრამის 
შესახებ შშმ პირების ინფორმირება – სოფლებში მერის რწმუნებულების რესურსის 
გამოყენებით; (ბ) შშმ პირის სამუშაოზე დამაგრების მხარდაჭერა – ადგილობრივი 
მთავრობის ბიუჯეტში შესაძლებელია გათვალისწინებული იყოს ტრანსპორტირების 
/ ინდივიდუალური ასისტენტის ხარჯი იმ შშმ პირებისთვის, ვისთვისაც სამუშაომდე 
მისვლა დამატებით ხარჯებთან არის დაკავშირებული; (გ) ადგილობრივ დონეზე 
დამსაქმებელთა წახალისება – მაგ:, ადგილობრივი მთავრობის ხელმძღვანელების 
მიერ იმ დამსაქმებლების დაჯილდოვება, ვინც ხელს უწყობს ადგილობრივი შშმ 
პირების დასაქმებას, მათი საქმიანობის გაშუქება და სხვა. ასევე, დამსაქმებლებისთვის 
მნიშვნელოვანი ინსენტივი იქნება, თუ შშმ პირთა დასაქმების გამოცდილება გარკვეულ 
უპირატესობას მიანიჭებს მათკომპანიას სახელმწიფო ტენდერებში მონაწილეობისას. 

თანამშრომლობა პროფესიულ სასწავლებლებთან –მნიშვნელოვნია, რომ 
სოციალური მომსახურების სააგენტოს მხარდაჭერითი დასაქმების კონსულტანტებმა 
და კარიერის მენეჯერებმა მუშაობა გააქტიურონ პროფესიული სასწავლებლების 
კარიერის დაგეგმვის მენეჯერებსა და სპეციალურ მასწავლებლებთან. სოციალური 
მომსახურების სააგენტოსა და პროფესიული სასწავლებლების შესაბამისი 
თანამშრომლების მიერ ერთობლივი მუშაობა მიმართული უნდა იყოს სასწავლებლების 
სტუდენტებისა და კურსდამათავრებულებისთვის სტაჟირებისა და სუბსიდირების 
პროგრამების გამოყენების ერთობლივი დაგეგმვისკენ. პროფესიულ სასწავლებლებში 
შშმ/სსსმ სტუდენტებთან წარმოებულ კარიერის დაგეგმავში ასევე შეიძლება 
ჩაერთოს სოციალური მომსახურების სააგენტოს კარიერის მენეჯერი. აუცილებელია, 
პროფესიულ ორიენტაციასა და კარიერულ დაგეგმვასთან დაკავშირებული საკითხები 
ადრეული ასაკიდან აისახოს სასკოლო პროგრამაში. 

თანამშრომლობა დღის ცენტრებთან –მნიშვნელოვანია პროგრამის შესახებ იმ 
დღის ცენტრების ინფორმირება, რომლებიც შშმ პირებთან მუშაობენ. სოციალური 
მომსახურების სააგენტოს მხარდაჭერითი დასაქმების კონსულტანტების, კარიერის 
მენეჯერებისა და დღის ცენტრების პერსონალის ურთიერთთანამშრომლობით 
შესაძლებელია დღის ცენტრის ბენეფიციარებში პროფესიული ორიენტაციის 
მიმართულებით მნიშვნელოვანი სამუშაოს გაწევა. სამუშაო ბაზრის მოთხოვნების 
შესაბამისად დღის ცენტრის ზრდასრულ ბენეფიციარებთან მუშაობის დაგეგმვა 
– სადაც შესაძლებელია,დღის ცენტრის ფარგლებში ან სპეციალური სახელობო 
განათლების მიღების გზით, იმისთვის, რომ მათ ეტაპობრივად დღის ცენტრის 
მომსახურებიდან დასაქმების ადგილებზე გადასვლა მოახერხონ.

ზოგად კონტექსტთან დაკავშირებული პრობლემების ანალიზი და მათი გადაჭრის 
გზები სცილდება მოცემული კვლევის ფარგლებს. თუმცა აღსანიშნავია, რომ შშმ პირთა 
დასაქმების მხარდამჭერი ცალკეული პროგრამების ეფექტურობა მნიშვნელოვნად 
არის დამოკიდებული შემდეგი მიმართულებით გადადგმულ ნაბიჯებზე: ინკლუზიური 
განათლების ხარისხის გაუმჯობესება, სოციალური დახმარების სისტემის რეფორმირება, 
ქვეყანაში ღირსეული შრომის პირობების გარანტირება, შშმ პირთა საჭიროებების 
მიმართგარემოს ადაპტირებაუნივერსალური დიზაინის პრინციპის შესაბამისად, საჯარო 
სექტორის გააქტიურება შშმ პირთა დასაქმების მიმართულებით და შშმ პირთა დასაქმების 
ალტრნატიული ფორმების განვითარება.

დანართები 

დანართი � 1

STATE PROGRAMMES AND SERVICES SUPPORTING THE EMPLOYMENT OF PEOPLE 
WITH DISABILTIES IN THE UNITED KINGDOM

In the United Kingdom there are approximately 10 million adults with a learning difficulty or disability (LDD), 
around 18% of the population and of these 6.9 million are of working age. However, people with disabilities are five 
times as likely as non-disabled people to be out of work and claiming benefits. Disabled people are all different, they 
have a range of different impairments of different severity which may or may not impact on their ability to work. The 
definition of disability under the 2010 Equality Act is a person who has a physical or mental impairment that has a 
‘substantial’ and ‘long-term’ negative effect on their ability to do normal daily activities.

• substantial’ is more than minor or trivial, e.g. it takes much longer than it usually would to complete a daily 
task like getting dressed;

• long-term’ means 12 months or more, e.g. a breathing condition that develops as a result of a lung infection 

Work and Health Programme

The latest initiative by the Government to address the problem of unemployment amongst this cohort is the 
Work and Health Programme. It is recognised that the cost of providing support to enable adults with disabilities to 
find and remain in work will be high.The previous programmes have had various success rates thatwere dependent 
upon a number of variables. These variables have been recognised in the White Paper, Improving Lives: The Future 
of Work, Health and Disability (published in November 2017) and were taken into consideration when drafting the 
guidelines for the new Work and Health Programme. This report will look at the current legislation and draw upon the 
successes of various programmes over the past few years that have supported young people and adults to find and 
sustain employment. 

The United Kingdom Government’s White Paper, Improving Lives: The future of Work, Health and Disability, 2017 
(1) sets out the strategy for reform over the next ten years with the intention of increasing the number of people in 
work by a million by 2027. The White Paper sets out the Government’s proposals following a review of the consulta-
tion that followed the publication of the Improving Lives Green Paper in 2016.

The Work and Health programme is designed to support all disaffected adults, with a focus on people with dis-
abilities, infinding and keeping jobs. It was launched in the North West of England and Wales in November 2017 and 
is currently being rolled out during 2018. The programme provides support to help people find and keep jobs and is 
available on a voluntary basis to those with health conditions and disabilities, and to various groups of vulnerable 
people. The programme replaced previous work programmes and work choice schemes and it will be run nationally 
by five service providers with previous experience of running support programmes for disaffected and disabled job 
seekers.

The Work and Health programme links health and employment and includes the following policies and proposals:
• The implementation of Personal Support Packages to recruit 200 Community Partners, 300 Disability Em-

ployment Advisers and around 100 Small Employer Advisers and mandatory training will be introduced for 
work coaches. They recognise the need for work coaches to support new employees in the workplace. This 
addresses the issue of the revolving door syndrome whereby adults with learning difficulties and disabilities 
are able to find employment but find difficulty in sustaining work in the mid to long term. 

• The Government will “increase the reach and effectiveness of the Disability Confident” business leaders 
group who will provide leadership and peer to peer support. 

• The Government will explore the best options to provide support to those with more complex needs, and 

those who are furthest from the labour market. Previous initiatives have had varying success rates and the 
Government has recognised the need for support to identify and deal with some complex needs prior to 
finding employment. The beneficiaries furthest from the job market will be offered intensive and constant 
support for a period up to 2 years as part of the Work and Health programme. 

• Proposals specifically targeted at young people with disabilities including a supported work experience pro-
gramme, internships and a cross governmental approach to improve mental health support. In addition to the 
proposals in the white paper, it needs to be recognised that preparation for work should start in schools at an 
early age if young people with disabilities are to have a smooth transition for school to work.

• The Government will look to improve the Access to Work scheme. The Access to Work scheme is a publicly 
funded employment support programme that provides practical and financial support for adults with disabil-
ities or long term physical or mental health conditions. 

• The Government will explore how to make apprenticeships more accessible for people with disabilities and 
research barriers that disabled people face when trying to become self-employed. (2) 

The Work and Health programme is relatively new and it aims to rationalise the support programmes previously 
run to help adults with special educational needs and disabilities into sustainable employment. It is too early to spec-
ulate on the potential success given the Government’s aim to increase the percentage of adults from this cohort into 
work by 2027 by one million. The budget for the Work and Health programme is smaller and more focused than the 
previous Work Programme and will be at least £130 million a year by 2019/20 (this replaces a combined expenditure 
of £504.8 million in 2015/16 but is designed to be part of a wider support package for disabled people). 

The Health and Work programme is not only for adults with a disability but covers a range of other groups who 
are deemed to be disadvantaged in the community:

• A carer or a former carer.
• A care leaver (e.g. looked after by a local authority).
• A former member of the armed forces or an armed forces reservist. Eligibility also applies for the partner of a 

current or former member of the armed forces.
• A young person in a gang.
• A refugee.
• An ex-offender who already completed a custodial or a community sentence.
• An offender who is serving a community sentence.
• Dependent (or have been dependent) on drugs or alcohol if it prevents you from getting work.
• Disabled (check the definition of disability under the Equality Act 2010).
• Homeless.
• Out of work and have claimed unemployment benefits for 24 months.
• Someone who has been the victim of domestic violence.
This report will consider the progress that has been made by previous initiatives and whether the new proposals 

are replicating good practice and rationalising the success of previous programmes, or whether the new initiative is 
seen merely as a cost cutting exercise by the Government. 

Key Areas for Successful Transition Programmes

In the current economic climate it is increasingly difficult for young people to find sustainable employment but 
for the 14% of young people with disabilities the likelihood of finding work decreases significantly. Young people with 
special educational Needs and Disabilities (SEND) traditionally demonstrate a poor transition to the world of work in 
the UK and the Government’s Work and Health programme recognises the complex needs of this cohort and the high 
level of support programmes that need to be put into place to enable them to complete with able bodied job seekers. 
They are still more likely to be unemployed after leaving full-time education, but with intensive support and employ-
ability training from specialist agencies their chances of making a successful transition are increased. 

The Careers and Enterprise Company report, Transition programmes for young adults with SEND, what works(3) 
identifies five key areas thatcontribute to a successful transition programme:

1. Start young and maintain support throughoutthe course oflife. Transition programmes as part of a careers ed-
ucation programme starting early in secondary school should continue until the young person has progressed 
into work.

2. Ensure access to support and relevant developmental activities such as career education and guidance, teacher 
support, agency support and specific skills training.

3. Include families in the transition.

4. Provide encounters and experience with employers, working people and the workplace. 

5. Ensure that career and employability training and support continues in the workplace. 

The Work and Health programme is designed as a holistic programme for all job seekers in England and Wales 
and is being run by the Department of Work and Pensions. Participants with a disability can be referred to specialist 
providers who are mandated to work with them for a maximum of two years. The criteria for this referral is a partic-
ipant who:

• Has a disability or disabilities as defined by the Equality Act 2010
• Can be helped, in the opinion of the Department of Work and Pensions, by participating in the Work and 

Health Programme
• If relevant, has already been helped by Jobcentre Plus with their core job search activities *
• Needs more support than can be provided within the standard Jobcentre plus offer **
• Has committed to the goal of finding employment within one year. (4)
*The Department of Work and Pensions work in partnership with the National Careers Services in the East Mid-

lands to provide employability programmes for job seekers.

** The Department of Work and Pensions have recruited an additional number of Job Coaches nationally to pro-
vide additional support for job seekers. 

The National Audit Office report Oversight of Special Education for Young People aged 16-25, estimates that 
supporting people with a learning disability into employment could increase their income between 55 and 95%. This 
not only improves their chances of living independently but could also reduce lifetime support costs to the public by 
approximately £1 million. (5) With only 7% of people with learning disabilities in paid employment it makes economic 
sense to invest in a holistic programme of support to enable young people with SEND to make smooth transitions from 
education to employment. 

Work Choice Programme

The current programme being replaced by the Work and Health programme is the Work Choice programme. The 
Work Choice specialist disability employment programme was introduced by the Department for Work and Pensions 
in October 2010. It replaced three previous programmes: 

WORKSTEP: Provided support for disabled people who faced complex issues in finding and/or keep-
ing a paid job, but who, with support for them and their employer (such as mentoring or job coach-
ing) could develop a successful career. The programme also helped participants and their employers 
progress to a stage where WORKSTEP support could be reduced or withdrawn over time. 

Work Preparation: Helped disabled people address employment-related issues associated with 
their disability and toprepare to enter work. Types of support included confidence-building, identifi-
cation of suitable types of work and work experience. 

The Job Introduction Scheme: Paid a wage subsidy of £75 per week to an employer for up to thir-
teen weeks when they employed a disabled person. 

The aim of Work Choice was to bring together the best elements of WORKSTEP and Work Preparation into a uni-
fied programme which improves existing specialist employment services so they better equip disabled people to move 
into, retain and progress in employment. The programme was aimed specifically at those clients who, by reason of 
significant disability related barriers to work, cannot be helped into employment through Jobcentre Plus mainstream 
programmes. Its aim was to create a more flexible, easy to use service that is better at enabling Jobcentre Plus front-
line staff and external providers to meet the needs of individual disabled people and their employers (6).

The Work Choice programme offered two levels of support:       
   

Level of Help What is provided How long does 
it last

Work Entry support Advice on work and personal skills 
to help beneficiaries find work 

Up to 6 months 

In-work Support Help to start work and remain in a 
job 

Up to 12 months 

In Nottingham a successful Work Choice programme is run by the Nottingham City Council where 38 supported 
employees were employed at Woodfield Industries as part of the WORKSTEP programme (a factory owned and run 
by the City Council). The Factory offered work placements in a number of departments including; light engineering, 
print finishing, catering, textiles, a trade counter, recycling and administration, and an employability team oversee the 
individual performance of each employee whilst also providing welfare and employability advice and guidance. The 
Work Choice programme subsidy for each employee amounts to £3,800 per annum to cover the cost of training and 
personal support to ensure the beneficiaries of the programme are able to remain in sustainable employment. One 
drawback with supported factories can be complacency, as the majority of the supported employees had worked at 
the factory for a number of years having been transferred to the Work Choice programme from previous schemes and 
their work output is low in comparison with the demands of mainstream employment. However, as the Work Choice 
programme is closing in March 2019,current employees are being moved into mainstream job roles within the City 
Council. Of the 38 employees, 27 have left the factory and are working at different sites run by the City Council and 
are settling into mainstream employment roles. The key factor to the success of the transition has been the support 
programme in place both prior to and after the transfer from the supported employment environment to mainstream. 
The supported employment team have worked with managers in the various departments of the City Council to find 
suitable employment and to match the individual’s skills and interests to the new employment opportunities. The 
support will continue until the end of March 2019 when the programme closes and the supported employees will be 
integrated into the City Council.

Statistics released by the Department of Work and Pensions in June 2017 shows there were 17,510 referrals of 
which 11,670 stated on the Work Choice programme between June 2016 -2017. Of these starters 28% achieved an 
unsupported job outcome (lasting at least 26 weeks). (7) The Work Choice programme will be ending in March 2019.

Referrals, starts and Job outcomes on Work Choice 2010 -2017
Referrals, starts There has been a total of 147,530 referrals to the Work Choice programme. 

Job Outcomes 28% of those who started on the Work Choice programme in the latest year avail-
able have achieved an unsupported job outcome (lasting at least 26 weeks) within 
24 months. 

Analysis by 
Benefits

Of this number, 16% were on Employment Supplement Allowances and 7% were 
claiming Disability Living Allowances (now PIP). The majority of referrals were peo-
ple claiming Job Seekers Allowance and Universal Credits (67%) and were not nec-
essarily people with disabilities. 

Analysis by 
disability type:

Mild to moderate mental health condition and conditions restricting mobility /
dexterity are the most prevalent disability type for those starting Work Choice. A 
large number of beneficiaries of the programme transitioned from the WORKSTEP 
or Work Preparation and many entered unsupported employment in the job they 
already obtained. 

Recent Policies and Services for improving the Employment prospects for young people and adults with 
SEND

For young people, the Work and Health Programme brings together the strategies for education, health and 
employment support for the transition from education to work for young people with SEND. The evidence shows 
that the foundations for a successful transition should be laid in early teenage years be guided by the broad concept 
of career development. The career outcomes also need to “be conceptualised more broadly than in the general 
population: they include a range of adult roles and purposeful activities such as unpaid work, learning and wider 
forms of citizenship.” (8) This is where the Work and Health programme overlaps with the statutory duty of Local 
Authorities in the Care Act 2014, as many young people and adults with SEND want to live productive lives but due 
to their disabilities are not fit to undertake paid employment. Under the Care Act Local Authorities were given the 
responsibility of providing social care services to include the necessity to co-operate in general in exercising functions 
relating to adult care support needs with other relevant bodies including social security, employment and training. 
(9) In addition, the Welfare Reform Act 2012 introduced Personal Independence Payment (PIP) for working age adults 
with disabilities, this payment covers additional costs they incur to carry out key everyday activities, and for many this 
mobility allowance to enables them to travel to work. (10) Although the Government does not collect data specifi-
cally on employment rates for people on the autistic spectrum, the Department of Health have said that adults with 
autism are significantly underrepresented in the labour market and the National Autism Society estimate that only 
16% of working age adults are in full-time employment and of those on out of work benefits only 79% want to work. 
(11) To improve the employment rates for this cohort the Department of Work and Pensions has specifically worked 
with partners to develop a series of tools that aim to help people with autism find sustained employment. According 
to the Joseph Rowntree Foundation, the unemployment rate amongst all people with disabilities has steadily fallen 
since 1998/99 and in a recent report (12) they found that the unemployment rate was down to 50%. This may be as a 
result of the reassessments of their disabilities with the introduction of the Personal Independent Payments; as many 
people are being told they are fit for work and no longer qualify for benefits due to their disabilities.

The British Association for Supported Employment is a national trade body for specialist employment support 
services and they promote the supported employment model and the delivery of high quality support to job seekers 
and employers. They estimate that 87% of young people with a learning disability want a job and a sustainable career, 
although only 5.7% of adults with a learning difficulty who are known to social care are actually in employment. They 
work with the 5 key stages ofthe internationally recognised model for supported employment: 

Engaging with Job Seekers, their families and support circle to raise expectations.

Carrying out a vocational profile with jobseekers and their support circle to identify and understand 
aspirations, skills and needs.  

Engaging with Employers to help them understand the business case for recruiting employees with 
a disability and to identify suitable job opportunities using job analysis techniques. 

Job matching so that a job seeker’s skills and aspirations accurately match a vacancy.

Providing on-going support to employer and employee, both within and outside of the workplace, 
so that the job is developed and maintained. (13) 

The common denominator for success in any programmes that support PWDs/PWLDs to progress into sustain-

able employment is sufficient preparation and on-going support to ensure that outcome and when problems occur 
that they are dealt with quickly and with the least disruption to the running of the business. Employers will need to be 
able to contact the referral agency and work with job coaches to sort out teething problems experienced by PWDs/
PWLDs when they start work.

დანართი � 2

კვლევის მონაწილეთა სია

� სახელი, გვარი არეალი საქმიანობა /
თანამდებობა

1 ელზა ჯგერენაია თბილისი საქართველოს ოკუპირებული 
ტერიტორიებიდან დევნილთა, შრომის, 
ჯანმრთელობისა და სოციალური დაცვის 
სამინისტრო,
შრომისა და დასაქმების პოლიტიკის 
დეპარტამენტის უფროსი

2 მარინა ბეზარაშვილი თბილისი სოციალური მომსახურების სააგენტო, 
დასაქმების პროგრამის დეპარტამენტის 
უფროსი

3 ანა დიაკონიძე თბილისი ევროკავშირის დასაქმებისა და 
პროფესიული განათლების რეფორმების 
ტექნიკური დახმარების პროექტი, 
ადგილობრივი ექპერტი

4 ნუცა ბახსოლიანი თბილისი სოციალური მომსახურების სააგენტო, 
მხარდაჭერითი დასაქმების კონსულტანტი 

5 მარიამ ადეიშვილი თბილისი სოციალური მომსახურების სააგენტო, 
მხარდაჭერითი დასაქმების კონსულტანტი

6 მამუკა ჭოხონელიძე თბილისი საწარმო „ლეგენდარტი“, დირექტორი

7 თამარ ჩხიკვაძე თბილისი სასტუმრო „მერკური“,მენეჯერი

8 თამთა ფეტელავა თბილისი Pasha Bank, ადამიანური რესურსების 
სპეციალისტი

9 ალექსანდრე 
მჭედლიშვილი

თბილისი პროგრამის მონაწილე

10 ლიანა ერვანდიანი თბილისი პროგრამის მონაწილე

11 გიორგი ძნელაძე თბილისი კოალიცია დამოუკიდებელი 
ცხოვრებისთვის, ხელმძღვანელი

12 ნინო გორგაძე თბილისი არასამთავრობო ორგანიზაცია „ანიკა“, 
მხარდაჭერითი დასაქმების მენეჯერი

13 თეკლა ქისტაშვილი კახეთი სოციალური მომსახურების სააგენტო, 
მხარდაჭერითი დასაქმების კონსულტანტი

14 სოფიო ბურჭულაძე კახეთი კაფე–რესტორანი „მაწვნის სახლი“, 
მენეჯერი

15 გიორგი 
ახალმოსულიშვილი

კახეთი კაფე–რესტორანი „ნადიკვარი ტერასა“, 
მენეჯერი

16 ავთანდილ 
ყამბარაშვილი

კახეთი „ავთანდილ ყამბარაშვილის კლინიკა“, 
დირექტორი

17 ეკა იოსებაშვილი კახეთი პროგრამის მონაწილე

18 ვიქტორ გამაროიძე კახეთი პროგრამის მონაწილე
19 თამარ ბეგიაშვილი კახეთი პროფესიული სასწავლებელი „პრესტიჟი“, 

კარიერული განვითარების მენეჯერი
20 ირინა პეტროვა შიდა ქართლი სოციალური მომსახურების სააგენტო, 

მხარდაჭერითი დასაქმების კონსულტანტი
21 სოფო რაზმიაშვილი შიდა ქართლი შპს „კულა“ ადამიანური რესურსების 

მართვის მენეჯერი
22 დავით ვანიშვილი შიდა ქართლი პროგრამის მონაწილე

23 ვასილ მურაზაშვილი შიდა ქართლი პროგრამის მონაწილე

24 რევაზ ტეტუნაშვილი შიდა ქართლი პროგრამის მონაწილე

25 თამარ ენდელაძე იმერეთი სოციალური მომსახურების სააგენტო, 
მხარდაჭერითი დასაქმების კონსულტანტი

26 ბესიკ მატკავა იმერეთი შპს „მადერა ჯორჯია“, დირექტორი

27 ფერიდე ლორია იმერეთი სოციალური საწარმო „ფარშევანგი“, 
დირექტორი

28 მარინე ჭანტურია იმერეთი პროგრამის მონაწილე

29 გიორგი 
პირველაშვილი

იმერეთი პროგრამის მონაწილე

30 კონსტანტინე რუხაძე იმერეთი პროგრამის მონაწილე

31 სოფო ონიანი იმერეთი განათლების განვითარებისა და დასაქმების 
ცენტრი, მენეჯერი

32 სალომე მშვენიერაძე აჭარა სოციალური მომსახურების სააგენტო, 
მხარდაჭერითი დასაქმების კონსულტანტი

33 ნინო მესაბლიშვილი აჭარა შპს ტურინვესტი „ჰილტონ ბათუმი“ 
ადამიანური რესერუსების მართვის 
მენეჯერი

34 შორენა ამაღლობელი აჭარა თავისუფალ ჟურნალისტთა სახლი – 
გაზეთი „ბათუმელები“, მეჯერი

35 როინ გუდაძე აჭარა პროგრამის მონაწილე

36 ედნარ მიქელაძე აჭარა პროგრამის მონაწილე

37 არჩილ ზოიძე აჭარა პროგრამის მონაწილე

38 ნათია თოიძე აჭარა პროფესიული სასწავლებელი“ბლექსი“, 
კარიერული განვითარების მენეჯერი

